
Къэбэрдей-Балъкъэр Рес-
публикэм и Парламентым и 
Президиумым и зи чэзу зэ-
IущIэм «комитетым и сы-
хьэтым» хыхьэу депутатхэр 
тепсэлъыхьащ Федеральнэ 
пощт зэпыщIэныгъэхэмкIэ 
къулыкъущIапIэу КъБР-м 
щыIэм цIыхухэм Iуэхутхьэ-
бзэхэр зэрахуищIэмрэ абы-
хэм я лэжьыгъэм дяпэкIэ 
зэрызегъэужьыпхъэмрэ. 

КъБР-м и Парламентым и 
УнафэщI Егоровэ Татьянэ 
къы зэрыхигъэщамкIэ, Уры-
сей Федерацэм и Президен-
тым и УнафэкIэ, «Урысейм и 
пощт» лъэпкъ пощт опера-
торыр къэралым дежкIэ нэ-
хъыщхьэ IуэхущIапIэхэм ха-
гъэхьащ:

- «Урысейм и пощтым» 
псэукIэм епха къалэн егъэ-
защIэ, цIыхухэм хъыбархэр 
къаIэрыхьэну, зэбграгъэхыну 
яIэ хуитыныгъэхэр къызэре-
гъэпэщ. Пощт зэпыщIэны-
гъэхэр - Урысейм и сыт хуэ дэ 
щIыпIэри зэпызыщIэ Iэмал 
закъуэщ, уеблэмэ языны-
къуэхэм деж цIыхум хьэп -
шып Iэрыгъэхьэнымрэ Iуэху-
тхьэбзэ хуэщIэнымрэ теу-
хуауэ щыIэ хэкIыпIэ закъуэщ. 
Нобэ пощт IуэхущIапIэхэм 
 пощт, финанс, коммерцэ, нэ-
гъуэщI Iуэхутхьэбзэ куэд ща-
щIэ. ЖыпIэнуракъэ, къалэн 
зэмылIэужьыгъуэ куэд щызэ-
фIагъэкI щIыпIэ хэха хъуащ 
ар иджы, - жиIащ Парламен-
тым и УнафэщIым.

Егоровэм дыщIигъуащ мы 
зэманым цIыхухэр онлайну 
щахуэу, хьэпшыпхэр унэм 
 кърагъэхьу зэрыхъуам по-
щтым и къалэнхэм зэрыхи-
гъахъуэр. 

- Абы ипкъ иткIэ, «Урысейм 
и пощтым» зыхуигъэувыж къ-
алэныр къызэрымыкIуэщ - 
электроннэ коммерцэм хэт 
псоми я дежкIэ Iуэхур зе-
зыхьэ, хьэпшыпыр зэрызэIэ-
пах IуэхутхьэбзащIэ хъун 
 хуейщ. Иджыпсту Урысей 
Федерацэм и Президентым 
и унафэкIэ къагъэ щIэрэ -
щIэж къуажэхэм щы лажьэ 
пощт къудамэхэр, щIыпIэ 
пхыдзахэм щыIэхэр. Абы мы-
хьэнэшхуэ щиIэщ ди рес-
публикэми, - жиIащ Егоро-
вэм. 

Iуэхум теухуауэ нэхъ уб-
гъуауэ къэпсэлъащ Феде-
ральнэ пощт зэпыщIэныгъэ-
хэмкIэ къулыкъущIапIэу 
 КъБР-м щыIэм, «Урысейм и 
пощт» АО-м и къудамэм и 
унафэщI Вэрокъуэ Заур. А 

Урысей Федерацэм и Пре-
зидентым мэлыжьыхьым и 
19-м къыдигъэкIа Унафэм 
ипкъ иткIэ, «Урысей Феде-
рацэм щIыпIэ самоупра-
вленэмкIэ щIыхь зиIэ и лэ-
жьа кIуэ» цIэ лъапIэр къы-
фIащащ Шэ джэм муни -
ципальнэ  районым и 
ад ми нистрацэм и унафэ-
щIым и япэ къуэдзэ Жанки-
шиев Жагъэфар. ЩIы-
хьыцIэр 2024 гъэм къыхилъ-
хьащ УФ-м и Президентым. 

Илъэс 35-рэ хъуауэ щIы-
пIэ самоуправленэмкIэ Iэ-
натIэм пэрыт Жанкишиевырщ ди республикэм щыщу 
япэу мы щIыхьыцIэр зыхуагъэфэщар. 

Къэбэрдей-Балъкъэрым 
и щыхьэр Налшык «Долина 
Кавказа» зыфIаща и хьэб-
лэщIэу къухьэпIэ лъэны-
къуэмкIэ къыщызэIуахам 
щы зэхуэсахэр хуабжьу зы-
щыгуфIыкIа зэхыхьэ ще-
кIуэкIащ. 

РЕСПУБЛИКЭМ и къала-
щхьэм дэт унэжьхэм къы-
щIагъэIэпхъукIыну зыхуаму-
рад унагъуэхэм ящыщу 80-м 
фэтэрыщIэхэр къызэрыхуа-
гъэфэщам щыхьэт техъуэ 
дэфтэрхэмрэ (сертификат) 
IункIыбзэIуххэмрэ щратыжа 
зэIущIэм къыщыпсэлъащ 
КъБР-м и Премьер-министр 
Мусуков Алийрэ Налшык 
 къалэм администрацэм и 
уна фэщI Ахъуэхъу Тайму-
разрэ. 

- Фигу къэдгъэкIыжынщи, 
Кавказ-Ищхъэрэ федераль-
нэ щIыналъэм 2030 гъэ 
пщIондэ зиужьынымкIэ про-
граммэм хыхьэу, Налшык 
къалэ и «Мей», «Восточнэ» 
хьэблэщIэхэм иужьрей 

Я гупэр ХэкумкIэ къэгъэзащ
Дунейпсо Адыгэ Хасэм и ГъэзэщIакIуэ 

гупым и зи чэзу зэхуэсыр иджыблагъэ Нал-
шык къалэм махуитIкIэ щызэхэтащ. Абы 
кърихьэлIащ АР-м, КъБР-м, КъШР-м, Став-
рополь, Краснодар щIыналъэхэм, Осетие 
Ищхъэрэ - Аланием щылажьэ Адыгэ Ха-
сэхэм я тхьэмадэхэмрэ лIыкIуэхэмрэ. Ап-
хуэдэу зэхуэсым хэтащ Тыркум, Европэм, 
Иорданием, Сирием щыIэ Адыгэ Хасэхэм я 
унафэщIхэмрэ Iуэхузехьэхэмрэ.

ДАХ-м и зэIущIэм хэтащ КъБР-м и Прави-
тельствэм и УнафэщIым и къуэдзэ Къуэшы-
рокъуэ Залым, КъБР-м и Iэтащхьэм и Адми-
нистрацэм къэрал кIуэцI IуэхухэмкIэ и къуда-
мэм и унафэщI Къуэжей Артём, КъБР-м 
лъэпкъ Iуэхухэмрэ жылагъуэ пэхуэщIэхэмкIэ 
и министр КIурашын Анзор, жылагъуэ зэгу-
хьэныгъэхэм икIи хъыбарегъащIэ IэнатIэхэм 
я лэжьакIуэхэр, нэгъуэщIхэри.

Дунейпсо Адыгэ Хасэм и тхьэмадэ Сэхъу-
рокъуэ Хьэутий зэIущIэр къыщызэIуихым, 
къыхигъэщащ Хасащхьэми ГъэзэщIакIуэ гуп-
ми блэкIа мазищым лэжьыгъэшхуэ зэры зэ-
фIахар, ауэ сыт хуэдиз ехъулIэныгъэ зыIэра-
гъэхьами, къэувыIэ зэрымыхъунур, нэхъ щIэ-
гъэхуэбжьауэ лэжьэн зэрыхуейр.

- ДАХ-м хэт, щIыпIэхэм щылажьэ адыгэ 
жылагъуэ зэгухьэныгъэхэм къалэнышхуэ я 
пщэм къыдохуэ лъэпкъ Iуэхур щIэмыужьы хэу 
ипэкIэ ягъэкIуэтэн папщIэ. Псоми къыд-
гуроIуэ - ар Iуэху тыншкъым. ЗэфIэхын хуейр 
куэд мэхъу, дэтхэнэми унафэ пыухыкIахэр 
ягъуэтыныр Iэмал зимыIэщ. Ауэ, гуапэ зэры-
хъунщи, сыт хуэдиз гугъуехь пыщIами, лъэпкъ 
Iуэхур зи пщэ дэзылъхьэжахэм фIы куэд зра-
гъэхъулIэ, пщэдейрей махуэхэм щIэб лэм 
яхуэщхьэпэжын жэрдэм хъарзынэхэр къыха-
лъхьэ. Ди чэзу зэIущIэм мыхьэнэшхуэ изот. 
ЗэрыжысIауэ, лэжьыгъэр ужьых имыIэу 
кIуэтэн хуейщ. Си гуапэ дыдэу фIэхъускIэ са-
пожьэ тырку къэралым щыIэ адыгэ хасэхэм я 
зэгухьэныгъэм, КАФФЕД-м, щIэуэ хаха и 
унафэщI Хьэлауэ (Улучай) Юналрэ ар зи па-
шэ лIыкIуэ гупымрэ. Хы Iуфэм щыпсэу шап-
сыгъхэм я деж къыщыщIэвдзэри, адыгэ щып-
сэу щIыналъэхэр псори къызэхэфкIухьащ, ди 
псэукIэ, ди зэхэтыкIэ, ди Iуэху еплъыкIэхэр 
зэвгъэщIащ, фэри фи Iуэху щIэкIэ хъунум и 
гугъу къытхуэфщIащ. IитIыр зэрымытхьэщI-
мэ, зэрыщIэркъым жыхуаIэращи, ди гуры-
щIэхэмкIэ, гукъеуэхэмкIэ дызэдэмыгуашэмэ, 
зэпэIэщIэ дыхъунущ. КАФФЕД-м и унафэщI 
гупым занщIэу къыдагъэщIащ ХэкумкIэ 
къызэрагъэзар, арыншэу ирагъэкIуэкI лэ-
жьыгъэхэм пщIэ зэрамыIэр. Хэкум и пщIэр 
зыхъумэм сыт хуэдэ дахагъри хуэфащэщ. 
УнафэщI гупыр къызэрытеувэу нахуэу жаIа 
псалъэхэм дигу хагъэхъуащ. Дэри дыхьэзырщ 
сыт и лъэныкъуэкIэ ди лъэпкъэгъухэм дадэ-
лэжьэну, дифI зыхэлъ Iуэхухэр зэдэдгъэкIуэтэ-
ну. Фыкъеблагъэ! - жиIащ Сэхъурокъуэ Хьэу-
тий.

АдэкIэ ДАХ-м и тхьэмадэм псалъэ зрита 
Къуэшырокъуэ Залым зэIущIэм хэтхэм 
 КъБР-м и Iэтащхьэ КIуэкIуэ Казбек къыб-
гъэдэкIыу хъуэхъу псалъэкIэ захуигъэзащ, 
лэжьыгъэфI къызэрырахьэлIэнум шэч къызэ-
рытримыхьэри къыхигъэщащ: «ДАХ-р ди 
къэралым и мызакъуэу, дунейм и щIыпIэ куэ-
дым пщIэ зыщыхуащI зэгухьэныгъэщ. Адыгэ-
хэм я лъэпкъыщхьэр хъумэныр, абыхэм я 

гурыгъу-гурыщIэхэр цIыхубэми, къэрал уна-
фэщIхэми, дунейпсо зэгухьэныгъэхэми я деж 
нэхьэсыныр икIи ягурыгъэIуэныр зи хьэкъ 
ДАХ-м Iэджэ зэригъэзэхуэн, екIуэкI Iуэху-
гъуэхэм я лъэныкъуэ куэд зэпилъытын хуей 
мэхъу. Сыт щыгъуи и пщIэр иIыгъыу гугъу-
сыгъу куэдым къыхэкI ДАХ-м мызыгъуэгуми    
и лэжьыгъэр апхуэдэу зэригъэпсынум шэч 
хэлъкъым. Iуэху махуэ къэфIэтыну, адыга-
гъэмрэ анэдэлъхубзэмрэ яхуэщхьэпэн гупсы-
сэхэр утыку къэфщIыну сыщогугъ», - жиIащ 
Къуэшырокъуэм.

АдэкIэ Сэхъурокъуэр тепсэлъыхьыжащ 
ДАХ-м мы гъэм и щIышылэ - мэлыжьыхь 
мазэхэм зэфIигъэкIа лэжьыгъэм, къыхилъ -
хьа жэрдэмхэм, апхуэдэу къыхигъэщащ Уры-
сейм щызэхаша зэIущIэ зыбжанэм Хасэр 
зэрыхэтар.

- КъызэднэкIа мазэ бжыгъэм къриубыдэу 
дэ УФ-м и Президентым деж Лъэпкъ зэхущы-
тыкIэхэмкIэ щыIэ советым и зэIущIэ зыб-
жанэм, Урысейм щыпсэу лъэпкъхэм я Ассам-
блеем и щIэнIуатэм дыхэтащ. ЗэрыфщIэщи, 
президент хэхыныгъэхэм щыгъуэ Путин Вла-
димир и дзыхьщIэгъуу дыщытащ. А къа-
лэным ипкъ иткIэ, дэ Налшыки, Мэзкууи, Дон-
Iус-Ростови щызэхэта къэралпсо зэIущIэхэм я 
лэжьыгъэм дыхэтащ, диIэ Iуэху еплъыкIэхэм-
кIэ цIыхубэм дадэгуэшащ. Дзыхь къысхуащIу 
зи унафэр къысIэщIалъхьа Лъэпкъ хэм я Ас-
самблеем и щIыналъэ къу дамэр жыджэру 
зэрылажьэр, абы ДАХ-р купщIафIэу 
зэрыхэтыр къыхэзгъэщыну сы хуейт. Ди хъу-
реягъкIэ щыпсэу лъэпкъхэм пы щIэныгъэ яху-
димыIэмэ, абыхэм я гуры гъузхэр 
зэрызыхэтщIэр къедмыгъащIэмэ, дэри зыри 
къыткъуэувэнукъым. Абы къыхэкIыу, Ассам-
блеем къалэн зыщищIыж Iуэхугъуэхэм мы-
хьэнэ идот. Апхуэдэу Вэрокъуэ Владимир и 
цIэр зезыхьэ Щэнхабзэ Фондым ди щIына-
лъэм щыпсэу лъэпкъхэм я зэгухьэныгъэ 18-м 
я лIыкIуэхэр къеблагъэу зэхуэс щытщIащ. 
ЩIыпIэ-щIыпIэкIэрэ щрагъэкIуэкI, адыгэ 
щэн хабзэмрэ жылагъуэ гъащIэмрэ деж мы-
хьэнэ зиIэ дауэдапщэхэми дыхэтщ. Дэ дра-
гъэблэгъащ Урысейм ЩIэныгъэхэмкIэ и ака-
демиер илъэс 300 зэрырикъум ирихьэлIэу 
 КъБР-м щыIэ ЩIыналъэ щIэныгъэ центрым 
щызэхаша щIэнIуатэм, Хэкум и ХъумакIуэхэм 
я махуэм ирихьэлIэу къызэрагъэпэща пэ -
кIум, ДАХ-м и къежьапIэ дыдэхэм деж къы-
щыщIэдзауэ абы къыдэгъуэгурыкIуэ Мэш-
хуэфI Нэждэт и махуэщIым, «ЗауэлIым деж 
письмо» Iуэхугъуэм, КъБКъУ-м щеджэ щIа-
лэгъуалэм я зэIущIэм, тхылъыщIэ «лъэтеувэ-
хэм», нэгъуэщIхэми. Щхьэхуэу къыхэзгъэщы-
ну сы хуейт псэзэпылъхьэпIэм ит ди щIалэхэм 
я деж гъуэмылэрэ щыгъыныгъуэхэмрэ зэред-
гъэшари. ЗыIут IэнатIэр гурэ псэкIэ зыхы-
дощIэ, щIэх я унэ къагъэзэжыну дащогугъ, - 
жиIащ Сэхъурокъуэм.

Тхьэмадэр тепсэлъыхьащ Сочи къалэм 
Олимп джэгухэр зэрыщекIуэкIрэ илъэсипщI 
зэрырикъум ирихьэлIэу зэхаша Iуэхугъуэхэми 
ДАХ-р зэрыхэтам. Апхуэдэу и гугъу ищIащ 
Мэздэгу Адыгэ Хасэм и тхьэмадэ Факъуэ Рус-
лан иригъэкIуэкI лэжьыгъэ щхьэпэмрэ щIы-
налъэм и зыужьыныгъэм гуащIафIэу зэрыте-
лажьэм пэкIуэу Осетие Ищхъэрэ - Аланием и 
ЩIыхь тхылъыр къызэрыхуагъэфэщамрэ. 

(КIэухыр 2-нэ нап.)

ЩIыпIэ псори зэпещIэ

IуэхущIапIэм нобэ Iуэхутхьэ-
бзэ зэмылIэужьыгъуэу 130-рэ 
цIыхухэм яхуещIэ. Абыхэм 
щыщщ пощтым и къалэным 
хыхьэу щытахэри, иджы щIэ-
уэ къежьа финанс, коммер-
цэ Iуэхутхьэбзэхэри. «Къэбэр-
дей-Балъкъэрым хыхьэ къуа-
жэхэмрэ къалэхэмрэ поч-
тамтиплIым я нэIэ щIэтщ, ар 
пощт къудамэу 208-рэ мэхъу, 
60-р - къалэхэм, 148-р къуа-
жэхэм щыIэщ, 549-р хьэп-
шып къызыIэрыхьэ щIыпIэщ. 
Пощт зэпыщIэныгъэхэм я 
 къудамэхэм «Почта Банк» 
АО-м ейуэ Iуэхутхьэбзэ ща-
щIэ «щхьэгъубжэу» 139-рэ 
къыщызэIуахащ, цIыхухэм я 
банк Iуэхухэр щызэфIагъэ-
кIын папщIэ. Абыхэм ящыщу 
91-р къуажэхэм дэтщ. Ап хуэ-
дэуи тхыгъэхэр нэгъуэщIым 
зэрыIэрагъэхьэ пощт ашы-
кыу 408-рэ мэлажьэ. Iуэху-
тхьэбзэр и чэзум цIыхухэм 
ягъуэтын папщIэ маши нэ-
шхуэрэ машинэ цIыкIуу рес-
публикэм щолажьэ 69-рэ. 

Налшык къалэмрэ муни-
ципальнэ районхэмрэ хьэп-
шыпхэр щызэхадз щIыпIэу 
10, хьэпшып гъэтIылъыпIэу 11 
щыIэщ. Абы къищынэмы-
щIауэ, курьерхэр мэлажьэ. 
Къэбэрдей-Балъкъэр Рес-
публикэм хьэпшыпхэри тхы-
гъэхэри и чэзум цIыхум ща-
Iэрохьэж. Ар зыхуей хуэзэу 
къызэгъэпэщащ. IуэхущIа-
пIэхэм абы зэрыкIэлъыплъ 
Iэмалхэр зэраIэм къыхэкIыу, 

хьэпшып къезышэкI ма-
шинэр здынэсари цIыхум 
 къищэхуар здахьыжын хуей 
щIыпIэм щынагъэсри ящIэ. 

Пощт зэпыщIэныгъэхэмкIэ 
къудамэм 2023 гъэм тхыгъэу 
мелуани 3,6-рэ, хьэпшыпу - 
мин 201-рэ къаIэрыхьащ 
зейм и деж нагъэсыжын па-
пщIэ. КъищынэмыщIауэ, 
цIыху хэм я пенсэ ахъшэр 
унэм хуахьыж. 

Урысей Федерацэм и Пре-
зидентым 2021 гъэм фо-
кIадэм и 11-м къыдигъэкIа 
унафэм тету Къэбэрдей- 
Балъкъэр Республикэм 2022 
гъэм пощт зэпыщIэныгъэм-
кIэ къудамэу 23-рэ иджырей 
зэманым декIуу зэпэщ ща-
щIащ, ахэр псори щылажьэр 
къуажэхэращ, 2023 гъэм 
 къудамэ 20 зыхуей хуагъэ-
защ, дызэрыт илъэсым пощт 
IуэхущIапIи 5 къагъэщIэрэ-
щIэну я мурадщ», - жиIащ 
Вэрокъуэм. 

Заур и гугъу ищIащ я лэ-
жьакIуэхэм я бжыгъэм, абы-
хэм я улахуэр зыхуэдизым, 
пощт зэпыщIэныгъэхэмкIэ 
къудамэм къекIуалIэ цIыху-
хэр нэхъыбэ зэрыхъум, пощт-
зехьэхэм, операторхэм, къу-
дамэхэм я унафэщIхэм я 
лэжьыгъэр егъэфIэкIуэным-
кIэ зэфIагъэкIхэм, я Iуэху-
тхьэбзэхэм зэрыхагъахъуэм, 
щIэуэ яублэхэм, нэгъуэщIхэ-
ми.

2023 гъэм я лэжьыгъэр 
зэрекIуэкIар къыщызэщIи-

къуэжым Ворокъуэм я Iэна-
тIэм и ехъулIэныгъэ нэ-
хъыщхьэу къигъэлъэгъуащ 
Урысей пощтым и Къэбэр-
дей-Балъкъэр къудамэм иIэ 
хэхъуэр сом мелуан 40-м 
зэрыщIригъэгъуар.

Егоровэ Татьянэ щIэуп-
щIащ пощтзехьэхэр жыла-
гъуэ транспортымкIэ пщIэн-
шэу зекIуэным, пенсэр унэм 
щыхуахькIэ абыхэм я шына-
гъуэншагъэр къызэрызэгъэ-
пэщам, судым къикI хъы-
барегъащIэ тхылъхэр зей-
хэм яIэрыхьэжынымкIэ щыIэ 
 гугъуехьхэр зэфIэхынымкIэ 
хэкIыпIэхэм.

Вэрокъуэ Заур къигъэлъэ-
гъуащ пощтзехьэ псоми 
транспортымкIэ пщIэншэу 
къызэракIухьын тхылъхэр 
щIа мыIэм и щхьэусыгъуэр: 
ахэр псори щIыналъэ, къэрал 
IуэхущIапIэхэм ейуэ щыт-
къым, уней IуэхущIапIэхэм  
ар къалэн ящытщIыфыр-
къым. Абы ипкъ иткIэ, лэ жьа-
кIуэхэм я улахуэм ахъшэ ма-
щIэ худыщIагъу, адэкIэ абы и 
хэкIыпIэ хъунухэми йогуп -
сыс.

Унэм пенсэхэр зэрыхуа-
хьым и гугъу щищIым, абы 
къыхигъэщащ мы зэманым 
апхуэдэ лэжьыгъэр зыщIэр 
Урысейм и пощтым и закъуэу 
зэрыщытыр, а Iуэхутхьэбзэр 
ирагъэфIэкIуэнымкIи лэжьы-
гъэ пыухыкIахэр зэрырагъэ-
кIуэкIыр, пощтзехьэхэм я шы-
нагъуэншагъэр къызэгъэ пэ-

щынми зэрыхъукIэ гулъытэ 
зэрыхуащIыр.

Судым къикI хъыбарегъа-
щIэ тхылъхэр цIыхухэм тэ-
мэму щIаIэрымыхьэм и 
щхьэусыгъуэу къигъэлъэ-
гъуащ къат куэду зэтет язы-
ныкъуэ унэхэм пощт ашыч-
хэр зэрамыIэр, апхуэдэу 
щытми, тхыгъэр зейм Iэры-
хьэнымкIэ хэкIыпIэхэр къы-
зэрагъуэтыр.

КъБР-м и Парламентым и 
УнафэщIым жиIащ щыIэ хаб-
зэхэм тету къалэхэмрэ къуа-
жэхэмрэ я зыужьыныгъэхэр 
щаубзыхукIэ, хьэблэщIэхэр 
щаухуэкIэ пощтхэм я къуда-
мэу щытын пэш щхьэхуэхэр 
къыхалъытэну, абыхэм я лэ-
жьыгъэр къызэгъэпэ щы -
ным кIэ зэгурыIуэныгъэхэр 
зэ щIы лIэнымкIэ дэIэпыкъуэ-
гъу зэ рахуэхъупхъэр.

Республикэм и Парламен-
тым лэжьыгъэмкIэ, социаль-
нэ политикэмкIэ, узынша-
гъэр хъумэнымкIэ и комите-
тым и унафэщI Безгодькэ 
Владимир къыхигъэщащ 
цIыхухэм пощт Iуэхутхьэб-
зэхэр яхуэщIэнымкIэ пощт-
хэм хьэрхуэрэгъу яхуэхъухэм 
къазэрыхэхъуэр къэп лъы-
тэмэ, я лэжьыгъэр зэрыра-
гъэфIэкIуэным, пэрыту къы-
зэрынэжыным хуэунэтIа Iэ-
малхэр къызэрагъэсэбэ-
пыпхъэр. КъищынэмыщIауэ, 
де путатым Урысейм и по-
щтым и щIыналъэ къудамэм 
и унафэщIыр къыхуриджащ 
я лэжьакIуэхэм я улахуэм 
зэрыхигъэхъуэн Iэмалхэр 
 къигъуэтыну, IэщIагъэлI нэ-
хъыфIхэр IэнатIэм Iумы кIы-
жын папщIэ.

КъБР-м и Парламентым 
промышленностымкIэ, тран-
с портымкIэ, связымрэ гъуэгу 
хозяйствэмкIэ и комитетым и 
унафэщI Байдаев Сэлихь 
жиIащ Урысей пощтым и 
лэжьыгъэм арэзы къызэ ри-
щIыр, абы IэщIагъэлIхэр зэ-
риIэр, хэхъуэ нэхъыбэ яIэ -
ным я лэжьыгъэр зэ рыте-
щIыхьар. Депутатым къы-
хилъхьащ рес публикэм и 
районхэм щылажьэ пощт-
зехьэхэр лъакъуэрыгъажэкIэ 
къызэгъэпэща хъуным егуп-
сысыну.

Депутатхэм я Iуэху еплъы-
кIэхэр къагъэлъэгъуа нэужь, 
ягъэбелджылащ зытеп сэ-
лъы хьа Iуэхухэр зи къалэн Iэ-
натIэхэм гулъытэ зыхуащIып-
хъэ лэжьыгъэхэр.

КъБР-м и Парламентым 
и пресс-IуэхущIапIэ.

ПсэупIэщIэхэр - гуфIэгъуэ щIыкIэм тету

илъэсхэм псынщIэ дыдэу 
къы дэувэ унэ щIэхэм хыхьэ 
фэтэрхэм, псори зэхэту, метр 
зэбгъузэнатIэу мелуан 1,2-м 
щIигъу къы зэщIаубыдэнущ. 
Ап хуэ дэуи, республикэм и 
бюджетым щыщкIэ псэу-
пIэщIэхэр щаухуэ Къэбэр-
дей-Балъкъэрым и нэгъуэщI 
щIыпIэхэми. Коммунальнэ 
теплъэ зиIэ фэтэру зэхэт унэ-
хэм къыщIэгъэкIын Iуэхум дэ 
щIэддзащ «КъБР-м жьы 
 хъуа и унэхэм 2022 - 2025 
гъэхэм къриу быдэу къыщIэ-
гъэIэпхъукIын» республикэ 
программэмрэ муниципали-
тетхэм а Iуэхум хуагъэ-
хьэзыра программэ щхьэ-
хуэмрэ япкъ иту. Иужьрей Iэ-
малым хуэдэ, къэралыр 
зэрыщыту къэтщтэнщи, япэ 
дыдэу къыщ рахьэжьар ди 
щIыналъэрщ, республикэм и 
бюджетырщ ар зэрагъэза-
щIэри. АбыкIэ жэрдэмыр 
къыхэзылъхьауэ щытар 
 КъБР-м и япэ Президент 
КIуэкIуэ Валерэщ, - жиIащ 
Мусуковым.

Iуэхур зэхэзыублахэм къа-
лэн нэхъыщхьэу зыхуагъэу-
выжар унэщIэхэр щаухуэ 
щIы пIэхэр иджырей мар-
дэхэм къитIасэу сыт и лъэ-
ныкъуэкIи къызэгъэпэ щы-
нырщ - гъуэгущIэхэр щыу-
хуэнырщ, Iэхэлъахэм сабий 
садхэмрэ школыщIэхэмрэ, 
поликлиникэхэмрэ щэнхаб-
зэ, спорт IуэхущIапIэхэмрэ 
щызэтегъэувэнырщ, жьы 
 хъуахэр щызэгъэпэщы жы-
нырщ. Апхуэдэ бгъэды хьэ-
кIэм хьэблэщIэхэм я щыIэ-
кIэ-псэукIэр нэхъ тынши зэ-
гъэкIуаи ищIынущ. 

- Иджырей мардэхэм тету 
сыт ищIыскIи зэгъэпэща фэ-
тэрхэм цIыхухэр щIэгъэ-
тIысхьэныр «ПсэупIэщIэхэр - 
къалэ гъащIэм» зыфIаща 
лъэпкъ проектым тетущ зэ-
рагъэзащIэр. АбыкIэ унафэ 
къэзыщтауэ щытар УФ-м и 
Президент Путин Влади-
мирщ, - къыхигъэщащ 
 Ахъуэхъу Таймураз. - Жьы 
хъуа унэхэм къыщIэдгъэIэп-
хъукIыну унагъуэ 250-м фэ-
тэрыщIэхэр яIэрыдгъэхьэ-
нущ. Абыхэм ящыщу нобэкIэ 
дызылъэIэсар унагъуэ 80-р 
аращ. Мазэ къакIуэ иджыри 
унагъуэ 47-м фэтэрыщIэхэм 
я IункIыбзэIуххэр еттынущ. 
ШыщхьэуIум и 1-м ири-
хьэлIэу иджыри унагъуи           
123-м. МызыгъуэгукIэ, ди 
цIыхухэр жьы хъуа унэхэм 
ящыщу 87-м къыщIэдгъэIэп-
хъукIынущ. Ахэр тетщ уэ-
рамхэу Калининградскэм, 
Ингушскэм, Суворовым, 
Идарым, Ашуровым, Крыло-
вым я цIэхэр зезыхьэхэм. 
ЕтIуанэ лъэбакъуэу, 2025 
гъэр иухыху, фэтэрыщIэхэр 
иджыри унагъуэ 466-м яIэ-
рыдгъэхьэнущ, - жиIащ 
 Ахъуэхъу Таймураз.

КЪУМАХУЭ  Аслъэн.

«Урысейр - Iэмалхэм я къэралщ» зэгу-
хьэныгъэм иригъэкIуэкI «Ар ди унагъуэ 
Iуэхущ» зэхьэзэхуэм и кIэух зэпеуэм хэты-
нухэм яхэхуащ Къэбэрдей-Балъкъэрым 
щыщ Кокутенкэхэрэ Лебедевхэрэ зэхаша 
гупыр. 

КОКУТЕНКЭХЭРЭ Лебедевхэрэ илъэс 
 580-рэ дохутыр IэщIагъэм ирилажьэ уна-
гъуитIщ. Анэшхуэ Тамарэ Муазин и пхъур са-
бий дохутыру къежьэри, дохутыр нэхъыщхьэ 
IэнатIэм нэсащ, «Къэбэрдей-Балъкъэрым 
щIыхь зиIэ и дохутыр» цIэр зэрехьэ. Адэшхуэ 
Владимир Александр и къуэр КъБР-м узын-
шагъэр хъумэнымкIэ и министрым и къуэдзэу 
лэжьащ . Абыхэм япхъу Еленэ «Вагъуэ цIыкIу» 
санаторэм и дохутыр нэхъыжьщ. Ар дэзыхьэх 
Iуэхущ и унагъуэм и тхыдэр. 

«Зэпеуэм дыхэтыныр унагъуэм щытщIа 
унафэщ, - игу къегъэкIыж Кокутенкэ Еленэ. - 
Псоми гуфIэжу жэрдэмыр къыддаIыгъащ, ар 
ди Iэмалу, ди унагъуэ щапхъэмкIэ утыку ит-
хьэфынут унагъуэм къыдекIуэкIыпхъэ хаб-
зэхэри лъапIэныгъэхэри. Ди гупыр цIыхуибл 

дохъу: сэ, си щхьэгъусэ Кокутенкэ Василий, 
ди сабиищыр, ди адэ-анэхэу Лебедевхэ Вла-
димиррэ Тамарэрэ». 

Еленэ зэрыжиIэжымкIэ, Дон-Iус-Ростов ще-
кIуэкIа финал ныкъуэ зэхьэзэхуэр фIыкIэ ягу 
къинэжащ. «Дэ абы фIыуэ къыщыдгурыIуащ 
дыщызэгъусэм деж къарууфIэ дызэрыхъур, 
нэхъыбэ зэрытхузэфIэкIыр. Ди сабийхэми 
 дагъэгуфIащ Iуэху мытыншым бгъэдыхьэкIэ 
щIэщыгъуэ къызэрыхуагъуэтыфымкIэ. Шэч 
къытезмыхьэжу жызоIэ: Урысейр Iэмалхэм я 
къэралщ. Мыхьэнэ зиIэр цIыхум дуней те-
тыкIэ дахэ уиIэу, адэ-анэм быным тэмэму 
яхуэгъасэу, а хабзэхэр ныбжькIэ зэIэпахыу 
псэунырщ». 

Унагъуэм и илъэсым траухуа зэхьэзэхуэм 
текIуэныгъэ къащыIэрыхьащ КИФЩI-м щыщ 
унагъуиблым: Къэбэрдей-Балъкъэрым, Да-
гъыстэным, КъШР-м щыщу унагъуэ зырызым, 
Ставрополь крайм щыщу унагъуиплIым. Те-
кIуауэ къалъытахэр къыхахащ спортым зы-
къызэрыщагъэлъэгъуам, я гупсысэ къэIуэ тэ-
кIэм, творческэ къалэнхэр зэрагъэзэщIам 
елъытауэ. 

«Ар  ди  унагъуэ  Iуэхущ»

ЦIэ лъапIэ къыфIащащ

Акъылыр Iуэхум и лъапсэщ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Пэрыт увыпIэр адэкIи иIыгъынущ

МахуэщIхэр

Я гупэр ХэкумкIэ къэгъэзащ

УхуэныгъэщIэхэм псэупIэ щызи Iэхэм лъэIукIэ зы-
фхудогъазэ, унэхэр зыхуей хуэзэу зэгъэпэщыжыным 
пэ кIуэ ахъшэр фхуатхын щыщIадза  пIалъэр блэв-
мыгъэкIын папщIэ, фи псэупIэм теухуа хъыбархэм 
фыкIэ лъыплъын щIэвдзэну.

КъБР-м и Закон №60-РЗ-м, 2023 гъэм бадзэуэ-
гъуэм и 18-м къыдэкIам, ипкъ иткIэ, къат куэду зэхэт 
унэ хэм псэупIэ щызиIэхэу, «Къэбэрдей- Балъкъэр 
Республикэм унэхэр зы хуей хуэзэу зэгъэпэщы-
жынымкIэ и щIы налъэ программэм» хагъэхьахэм 
2024 гъэм щIышылэм и 1-м щегъэ жьауэ къалэну 
 къахуоув зэгъэ пэ щыжыныгъэм пэкIуэ ахъшэр яты-
ну.

ФызыщIэупщIэн щыIэмэ, мы телефонхэмкIэ 
фыпсалъэ хъунущ:

8-800-700-64-12, 42-56-29;
мы электроннэ пощтымкIэ: regoperator.07@mail.

ru е мы хэщIапIэмкIэ: Налшык къ., Горькэм и цIэр 
зезыхьэ уэрам, 17А

Апхуэдэу ЩIыналъэ операторым и лэжьыгъэм 
хилъхьэ зэхъуэкIыныгъэ псоми теухуа хъыбарыр 
къы фIэ рыхьэн папщIэ, ди телеграм-каналым 
(https ://t.me/kapremont07) зыкъыпыфщIэ.

Унэхэр  зыхуей  хуэзэу
зэгъэпэщыжынымкIэ  фонд

(КIэухыр. ПэщIэдзэр 1-нэ нап.)
Сэхъурокъуэм адэкIэ Адыгэ 

Хасэхэм я унафэщIхэм псалъэ 
ярит ри, щхьэж и щIыпIэм щри-
гъэкIуэкI лэжьыгъэм тепсэ лъы-
хьащ Адыгейм, Къэрэшей-Шэр-
джэсым, Мэздэгу щыIэ хасэхэм я 
тхьэмадэхэр.

Тыркум къикIа унафэщI гупыр 
цIыху 13 хъурт. КАФФЕД-м ири-
гъэкIуэкI лэжьыгъэхэмкIэ жэуап 
зыхь, абыхэм яхуэунэтIа Iуэхугъуэ-
хэм хэзыщIыкI, упщIэхэм жэуап 
иратыну хьэзыр защIэт языхэзри. 
Абыхэм я лэжьэкIэр зыхуэдэм, ар 
зэрагъэпс щIыкIэм къахутепсэ-
лъыхьыну хьэщIэхэм я пашэ Хьэ-
лауэ Юнал псалъэ ДАХ-м и уна-
фэщIым иритащ.

«Ди адэжьхэр зэрыкIа щIына-
лъэхэм тхьэмахуэ хъуауэ дыщы-
зэхэзокIуэри, тлъагъуми зэхэтхми 
зыщыдмыгъэнщIу докIуэкI. 
«Хэку»  псалъэм хэлъ IэфIагъ псо-
ри згъэу нэхуащ. Хэт дыIущIэми, 
ди къуэш-ди шыпхъухэрами, къэ-
рал лэжьакIуэхэрами, ди хэгъэ рей 
гъусэхэрами, гулъытэншэ дыхъуа-
къым, жытIэну дызыхуейр жыда-
гъэIащ, дызэхахауи къытщохъу. 
Япэ дыдэу къыхэзгъэщыну сы-
хуейт ДАХ-мрэ КАФФЕД-мрэ я лэ-
жьыгъэр зэблэзыгъэу зы Iуэху 
 зэ ры зэфIэтхыфар – дяпэкIэ 
 КАФФЕД-м и унафэщI гупыр 
илъэ сищкIэ лэжьэну къытохьэ. 
Апхуэдэ зэхъуэкIыныгъэ ди Уста-
вым хэт лъ хьэфащ. Абы къикIыр, 
зэрыгу рыIуэгъуэщи, лъэныкъуи-
тIым ди зэпыщIэныгъэхэм къе-
жьапIи иIэнущ, адэкIэ хахыну 
гупыщIэми къыпащэнущ. ЕтIуа-
нэрауэ, Iуэху щыхъукIэ, зыгуэрхэм-
кIэ ущызэ темыхуэн къызэ ры хэ-
кIынур зыхуэ Iуа щыIэкъым. ЩIэуэ 
хаха уна фэщI гупым дигури ди 
гупсысэри ХэкумкIэ къэгъэзащ, 
хэкурысхэм дапыщIауэ ды щыты- 
ну дыхуейщ, абыхэм дазэ рыдэ-
лэжьэнум иужь дитынущ. 
 Зэгу  рымыIуэныгъэ къы хэкIми, хэ -
кIыпIэ зимыIэ щыIэкъыми, ар 
къэт лъыхъуэнущ. ДэркIэ Iуэхугъуэ 
зыбжанэ, мыхьэнэшхуэ етту, щы-
Iэщи, абыхэм кIэщI дыдэу я гугъу 
сщIынут. Псом япэрауэ, Хэкум 
къи хьэжхэм я Iуэхур догъэпэрыт, 
абыхэм зэрыхъукIэ защIэдгъэ-
къуэну иужь дитынущ – мы Iуэхур 
Хэку лъэныкъуэр хэмыту зэфIэ-
мыкIынщи, дыщогугъ ар къыд-
дэфIыгъыну. АдэкIэ мыхьэ нэш хуэ 
идот ди щIалэгъуалэр адыгэ хэ-
гъэгуищым ит еджапIэ нэ-
хъыщхьэхэм щIэныгъэ щызрагъэ-
гъуэтыным. Абы и IуэхукIэ диIэу 
щыта Iэмалхэр фIыуэ нэхъ мащIэ 
хъуащ, ауэ УФ-м и лIыкIуэу Тыр-
кум щыIэми, «Россотруд ни-
чество»-м и лэжьакIуэхэми, жы-
лагъуэ зэгухьэныгъэхэми дапы-
щIауэ долажьэри, фIы и лъэны-
къуэкIэ зызэридзэкIыну догугъэ. 
Тыркум щыIэ адыгэ къуажэхэмрэ 
Хэкум щыIэ жылэхэмрэ зэтпхыну 
дыхуейт. Зыр адрейм къызэрыте-
кIар егъэщIэным, Iыхьлыхэр зэ-
ры гъэгъуэтыжыным и мызакъуэу, 
дэтхэнэми я лэжьэкIэм щыгъэ-
гъуэзэныр, экономикэ IуэхукIэ зэ-
рыгъэубыдыныр щхьэпэ зыхэлъ 
жэрдэму къытщохъу. Анэдэлъхуб-
зэр хъумэныр икIи къытщIэхъуэ 
щIэблэм Iурылъхьэжыныр хьэ-
къыш хуэщ дэркIи, бзэ щIэнIуатэ-
хэр егъэкIуэкIыныр дублэжыну 
ды хуейщ. Адыгейм гуманитар 
къэхутэныгъэхэмкIэи институтым 

дыгурыIуащ апхуэдэ щIэнIуатэ мы 
гъэм зэдедгъэкIуэкIыну. Иджы-
рей технологиехэми я мы хьэнэр 
къызэрымыкIуэу инщ адыгэб зэр 
хъумэным и IуэхукIэ. Щапхъэ да-
хэу диIэщ адыгэбзэмрэ урысыб-
зэмрэ ди лъэпкъэгъухэм пэIудза-
уэ езыгъащIэ Табыщ Муратрэ Що-
джэн Iэминатрэ. А тIум лъэпкъым 
хуащIэр къып хуэ мылъытэну инщ, 
я дерсхэм щIэупщIэшхуэ яIэщ. 
ЖыпIэну ирикъунщ абыхэм я фIы-
гъэкIэ адыгэбзэрэ урысыбзэкIэ 
цIыху куэд псалъэу зэрыхуежьар. 
Ар мылъкушхуэщ. Ди сатушыхэр 
зэ лъэгъэIэсыныр, дунейпсо 
адыгэ хьэрычэтыщIэхэр зэпы-
щIэныр къа лэн зыщыдощIыж. Хэ-
кум худиIэ лъагъуныгъэр пса-
лъэкIэ мыхъуу, ди лъэпкъэгъухэ-
ми, дызыхэс тыркухэми нахуэу ед-
гъэлъагъуну дыхуейщ – абы 
щхьэ кIэ сурэт зэужь зыбжанэ 
дгъэ хьэзырыну ди гугъэщ. Адыгэ 
IэщIагъэхэр къы дэт хыжыну ди му-
радщ. Абы и лъэныкъуэкIэ зэи 
къэмыхъуауэ Тырку Республикэм 
щэнхабзэмкIэ и министерствэм а 
гуращэр къыддиIыгъащ, IэщIа-
гъэ хэри дызэ рейм кIэ «черкес» 
цIэр телъу уна фэ къыщIигъэкIащ. 
Iэджэ муради диIэщ. УзэлIалIэр 
къолIэлIэж, жыхуаIэм ещхьу, ди 
гуащIэр етхьэлIэу дызыщыгу-
фыкIыжын Iуэ хуфI хэр утыку къит-
хьэну дыщIо хъуэпс», – жиIащ 
Хьэлауэ Юнал.

Сэхъурокъуэ Хьэутий фIыщIэ 
хуищIащ хьэщIэм, программэ псо 
зэ рызэхагъэувами, лэжьыгъэш-
хуэ зэрыпыщIами и гугъу ищIащ. 
«Фи гуащIэ Тхьэм иригъэкъу, дэ 
къытлъысымрэ лъэныкъуитIми ди 
зэхуэдэ хъу Iуэхугъуэхэмрэ зэхэ-
хауэ къытIэрывгъэхьэ, дытелэ-
жьэнщ, хэкIыпIэхэр къэдгъуэ-
тынщ», –  къигъэгугъащ ДАХ-м и 
тхь эмадэм Хьэлауэ Юнал.

- Къэралым къыдит Iэмалхэри, 
жылагъуэ зэгухьэныгъэхэм я къа-
рури хэтлъхьэу адыгэбзэр тхъу мэн 
зэрыхуейр псоми дощIэ.  КъБР-м 
Лъэпкъ Iуэхухэмрэ жылагъуэ пэ-
хуэщIэхэмкIэ и министерст вэм Iэ-
малыфI къыдет бзэр зэзыгъэщIэ-
ну хуейхэм ар пэIудзауэ къа хузэ-
зы гъэпэщ курсхэр едгъэкIуэ кIыну, 
дэнэ щыпсэу ди лъэ  п  къэ  гъухэри 
къыхэтшэну. Иджы гуапэу жысIэ-
нут апхуэдэ Iэмал ДАХ-ми диIэ зэ-
рыхъуар. ИрагъэкIуэкI лэжьыгъэм  
къытхутеп сэлъыхьамэ, игъуэ  
 хъунут, – жи Iащ Сэхъурокъуэм.

Псалъэмакъым къыпызыща 
Щоджэн Iэминат тепсэлъыхьащ 
ДАХ-м къихьа грантымкIэ хамэщI 
щыпсэу ди лъэпкъэгъухэм он-
лайн-еджэныгъэхэр къызэры зэ-
рагъэпэщам. «Адыгэбзэр пэIудза-
уэ егъэджыным хуэунэтIа курсхэр 
ди хасэ лэжьыгъэхэм къы зэры хы-
хьэрэ илъэсих мэхъу. Къы хэз-
гъэщыну сыхуейт курсхэм къы-
хыхьэну хуейхэм я гукъы дэжым 
уеплъмэ, егъэджэныгъэ лэжьы-
гъэр зэрымыужьыхынур, абыхэм 
я бжыгъэм зэрыхэхъуэнур  хьэкъщ, 
дэри тхузэфIэкI къэдгъэнэну-
къым а Iуэхур зэблэмыун папщIэ. 
Апхуэдэу къыхэзгъэ щы ныну сы-
хуейт дызэрылажьэ програм-
мэхэр хамэ къэрал щыпсэу адыгэ-
хэм тынш къазэрыщыхъур. Мура-
трэ сэрэ едгъэкIуэкI лэжьыгъэр 
зыхуэдэр зэхуэсым кърихьэ лIахэм 
фэдгъэлъагъумэ, ди гуапэт», – 
жиIащ Щоджэн Iэминат икIи ви-
деотеплъэгъуитI экраным къры-

ригъэдзащ, курсхэм къыхы хьэхэм 
я псэлъэкIэр наIуэ ищIу. 

АдэкIэ псалъэмакъым къыпы-
зыща Табыщ Мурат и гугъу ищIащ 
адыгэ хэгъэгухэмрэ хамэ къэрал-
хэмрэ Дунейпсо Адыгэ Iуэрытхыр 
зэрыщекIуэкIам. Абы къыхигъэ-
щащ Адыгэ Iуэрытхым дамыгъэ 
хэха иIэмэ, ар лъэпкъпсо жэрдэму 
зэрыщытыр зэрымыгъуэщэнур, 
абы къыхухах текстхэр адыгэ псо-
ми зэдайуэ щытмэ, лъэпкъыр зэ-
рызэкъуигъэувэнур, зы махуэм 
зэдатхмэ, адыгэ жылэр зылI и бы-
ну зэрызэкъуэтыр къызэригъэ-
лъэ гъуэнур. «ЦIыху минипщIым 
щIигъу зыхэта Iуэхугъуэ дахэм хуэ-
фащэ фащи щытIэгъэныр Iэма-
лыншэу къыдолъытэ», – жиIащ 
Та быщ Мурат.

ЗэпыщIэныгъэхэм я мыхьэнэр 
нэхъри IупщI мэхъу, ДАХ-м ири-
гъэкIуэкI лэжьыгъэр щIэблэм хуэ-
гъэзауэ зэрыщытыр къэплъы-
тэмэ. Абы и IуэхукIэ щапхъэ дахэщ 
гъэмахуэ зыгъэпсэхугъуэм ири-
хьэлIэу Хэкум хамэщI щыпсэу 
адыгэ сабийхэр къызэрашэр. «Нэ-
гъабэ ди мурадхэр псори ды-
зэрыхуейм хуэдэу къыдэхъулIа-
къым, ауэ къыхэтлъхьа жэрдэмыр 
зэрымыужьыхынми дыхущIэ-
къуащ. Дыхуейт Къэбэрдей-Балъ-
къэрым зыщагъэпсэхуну Тыркум 
сабий 15, Иорданием – 15, Си-
рием рэ Израилымрэ пщIырыпщI 
къитшыну. Мыгъэрей ди програм-
мэр гъэнщIауэ щытынущ – 
адыгэб зэ курсхэм къыщегъэжьа-
уэ лъэпкъ IэщIагъэхэм щыщIэкIы-
жу, нэгузыужь зекIуэхэм къыщы-
щIэ дзауэ адыгэ джэгухэм 
щ ы   щIэкIыжу къызэщIиубыдэу», – 
жиIащ пэхуэщIэм тепсэлъыхьа 
КIу рашын Андзор.

Мыхьэнэшхуэ иратащ ДАХ-м и 
Уставым хэлъхьэпхъэ зэхъуэкIы-
ны гъэхэм. Абы ехьэлIа лэжьы-
гъэм мазэ бжыгъэкIэ иужь ита лэ-
жьакIуэ гупым я цIэкIэ къэпсэлъа 
Къуэдзокъуэ Анатолэ къызэрыхи-
гъэщамкIэ, зэхъуэкIыныгъэхэр 
ДАХ-м и къалэнхэмрэ мурад-
хэмрэ ялъэIэсынукъым, атIэ абы 
къызэрыхыхьэ-зэрыхэкIыж щIы-
кIэхэм, зэIущIэхэр зэрызэхашэ-
хэм, къалэнхэр зэрызэтраугуа-
шэм нэхъ тегъэщIауэ щытынущ. 
«Уставым хэлъхьэпхъэ зэхъуэкIы-
ныгъэхэм я пэхуэщIэр адыгэб-
зэкIи, урысыбзэкIи, тыркубзэкIи, 
инджылызыбзэкIи щыIэщи, ха-
сэхэм псоми яхузэбгредгъэхы-
нущ, щхьэж и еплъыкIэр, игъуэу 
къилъытэмрэ щыщIагъэхэр зыхи-
лъагъуэмрэ къыжиIэну Iэмал иIэ-
нущ», – жиIащ Къуэдзокъуэм.

Сэхъурокъуэ Хьэутий къыхилъ-
хьа гуIэфIтещIэж жэрдэмым ипкъ 
иткIэ, Адыгэ Iуэрытхым хэтахэм 
ДАХ-м и фIыщIэ тхылъхэр ираты-
жащ. Абыхэм яхэтащ нэхъы-
жьыфIхэр, егъэджакIуэхэр, ныб-
жьыщIэхэр. Iуэхум къыдэкIуэу 
КАФФЕД-ми гуапэу я цIэр къри-
Iуащ бзэр хъумэным хуэунэтIауэ я 
лэжьыгъэхэм къыхыхьэ Табыщ 
Муратрэ Щоджэн Iэминатрэ.

 – ФIым щымыгугъ щыIэкъым. 
Дызыхэт Iуэхум дызыщыгуфIы-
кIы жын фIыгъуэ Iэджэ хэлъщи, 
абыхэм хъер куэд яхэтлъэгъуэну 
си гуапэщ, – жиIащ Сэхъурокъуэ 
Хьэутий.

ЩХЬЭЩЭХУЖ Инал.
Сурэтыр Къарей Элинэ 

трихащ.

Мэлыжьыхьым и 23-р Тхылъымрэ ар 
зи IэдакъэщIэкIым и хуитыныгъэмрэ я 
дунейпсо махуэщ. Ар гъэлъэпIэным 
ехьэ лIа унафэр къыщащтауэ щытащ 
ЮНЕСКО-м и генеральнэ конференцэм 
и 28-нэ зэIущIэу 1995 гъэм и жэпуэгъуэ-
щэкIуэгъуэ мазэхэм Париж щекIуэкIам.

 
МЭЛЫЖЬЫХЬЫМ и 23-р нэуфIыцI-

щхьэ рыуэу къыхахакъым, 1616 гъэм 
апхуэдэ и махуэм лIахэщ дуней псом 
щыцIэрыIуэ тхакIуэхэу Мигель де Серван-
тес, Шекспир Уильямс, Гарсиласо де ла 
Вегэ Инкэ сымэ. 1923 гъэм тхылъ зыщэхэм 
Каталонием (Испание) къыщызэрагъэпэ-
щауэ щытащ тхылъ жармыкIэ ин, а тха-
кIуэшхуэм я фэеплъу. Иджыри зы хабзэ 
дахэ къыщокIуэкI Каталонием – мэлы-
жьыхьым и 23-м (Георгий Щихъым и ма-
хуэм) тхылъ къэзыщэху дэтхэнэми розэ 
удз гъэгъа ират. Ику ит лIэщIыгъуэхэм Ге-
оргий щихъыр Каталонием и къыщхьэщы-
жакIуэу къалъытауэ щытащ.

МахуэщIымкIэ я мурад нэхъыщхьэр 
тхылъ къыдэгъэкIынымрэ ахэр цIыху нэ-
хъыбэм яIэрыгъэхьэнымрэщ, цIыхухэм 
щIэныгъэ зрагъэгъуэтынымкIэ дэIэпы-
къуэгъу хъу нымрэ абыхэм дунейпсо щэн-
хабзэм нэхъ куууэ хащIыкIынымрэщ. 

Къэбгъэлъагъуэмэ, Тхылъымрэ ар зи Iэ-
дакъэщIэкIым и хуитыныгъэмрэ я махуэр 
япэ дыдэу щагъэлъэпIар 1996 гъэращ. 
ЮНЕСКО-м къызэригъэлъэгъуам ипкъ 
иткIэ, нэгъабэ ар теухуауэ щытащ щIына-
лъэм и щIыдэлъху лъэпкъхэм я бзэм. Ду-
нейм тет бзэуэ миниблым щIигъум (абы-
хэм ящыщ зыбжанэ мэкIуэдыж) ироп-
салъэ щэнхабзэ зэмылIэужьыгъуэхэр хуэ-
сакъыу зыхъумэ лъэпкъхэр. 

Тхыдэ и лъэныкъуэ къыпхуэмылъытэну 
мыхьэнэшхуэ иIэщ тхылъым, щIэныгъэр 
цIыхубэм нэхъ куууэ хэзыпщэри ар хъу-
мэнымкIэ нэхъыбэ зыхузэфIэкIри аращ. 
Тхылъыр зи Iэпэгъу цIыхум щIэныгъэ зри-
гъэгъуэтым и закъуэкъым, жылагъуэм хэ-
загъэу, абы и Iуэху еплъыкIэр къыщIэ-
гъэлъауэ зыхищIэу, сыт хуэдэ Iуэхури 
акъылкIи псалъэкIи хузэпкърыхыу ирегъа-
сэ. Егъэджэныгъэм щынэхъапэри, ар зэ-
ра гъэкIуатэри тхылъщ, щIэныгъэ, щэнха-
бзэ, хъыбарегъащIэ и лъэныкъуэкIэ абы 
къытекIуэн дунейм теткъым. 

Тхылъымрэ ар зи IэдакъэщIэкIымрэ я 
хуитыныгъэр ихъумэкIэрэ, ЮНЕСКО-р и 
телъхьэщ щIэныгъэр псоми зэхуэдэу зра-
гъэгъуэтыным, интернетым, соцсетхэм я 
деж къыщыщIэдзауэ сыт хуэдэ Iэмалри 
жыджэру къагъэсэбэпурэ. ЦIыху мелуан-
хэр зэзышалIэ Iуэху хъуащ Тхылъымрэ ар 
зи IэдакъэщIэкIым и хуитыныгъэр хъу мэ-
нымрэ я махуэр. 

Мэлыжьыхьым и 23-м къэралищэм щIи-
гъум къыщызэрагъэпэщ тхылъ гъэлъэ-
гъуэныгъэхэмрэ жармыкIэхэмрэ, класси-
кэ IэдакъэщIэкIхэм къыщеджэ пшыхь хэм-
рэ щэнхабзэ-нэгузегъэужь зэIущIэ куэд-
хэмрэ. ЮНЕСКО-мрэ тхылъ Iуэхум яужь 
ит лъэпкъыбэ зэгухьэныгъэхэмрэ (тхылъ 
те зыдзэхэр, тхылъ зыщэхэр, библио-
текэхэр) илъэс къэс къыхах тхылъым и 
къа лащхьэ, махуэр зэрагъэлъапIэр нэхъ 
зыхащIэн папщIэ. Зи цIэ къраIуа къалэм и 
пщэрылъщ езым и къэралым и мыза-
къуэу, нэгъуэщI щIыналъэхэми щыпсэу, 
сыт хуэдэ ныбжьми ит щIэджыкIакIуэхэм 
тхылъ хэр нэхъ гъунэгъуу ирагъэцIыхуну, 
илъэсым къриубыдэу а махуэщIым ири-
хьэлIэу ирагъэкIуэкIыну Iуэхухэр иубзыху-
ну. Япэ дыдэу 2001 гъэм апхуэдэ щIы-
хьыцIэр зыхуагъэфэщар Мадридщ (Испа-
ние), 2023 гъэм – Аккрэ (Ганэ), 2024 гъэм 
Тхылъым и дунейпсо къалащхьэ ящIар 
Страсбургщ (Франджы). Шэч хэлъкъым 

ЛIыщхьэхэр зэхуозэ

Азербайджаным и президент 
Алиев Ильхам лэжьыгъэ Iуэху-
кIэ Москва къэкIуащ. ЛIыщхьэм 
и пресс-IуэхущIапIэм къызэри-
тымкIэ, а зекIуэр и жэрдэмщ.

КРЕМЛЫМ къикI хъыбархэм те-
пщIыхьмэ, къэрал унафэщIхэр теп-
сэлъыхьынущ урысей-азерба й- 
джан зэхущытыкIэхэм адэкIэ зэ-
рыз рагъэужьынум. Апхуэдэу зэIу-
щIэм и гугъу щащIыну я мурадщ 
щIыналъэхэм щыIэ гугъуехьхэр 
къы зыхэкIыу къалъытэмрэ ахэр 
зэфIэ хэнымкIэ щыIэ хэкIыпIэ хэм-
рэ теухуа Iуэху еплъыкIэхэми.

КъищынэмыщIауэ, УФ-м и Пре-
зидент Путин Владимиррэ Азер-
байджаным и Iэтащхьэ Алиев 
Ильхамрэ Байкал-Амур гъуэгу нэ-
хъыщхьэр зэраухуэрэ илъэс 50 
зырырикъум и щIыхькIэ яхуэзэ-
нущ абы и ухуакIуэ-ветеранхэм 
икIи къэрал дамыгъэхэмкIэ ягъэ-
пэжэнущ.

ЗыхущIэкъуар 
къехъулIакъым

Зэманым къегъэлъагъуэ Уры-
сейр ираудыхыну я гугъэу къра-
щIылIа санкцэхэм къэралым и 
зэ фIэкIым нэхъыбэу зэрыхи-
гъэхъуар, ар къызыбгъэдэкIа-

Налшык къалэ и Музыкэ 
театрым щекIуэкIащ «ФIа-
гъым и лъагапIэ-2024» 
фIэ  щыгъэр зиIэ Япэ Кав-
каз-Ищхъэрэ конференц. 
Ар теухуауэ щытащ Уры-
сей Фе дерацэм медицинэ 
хуэ Iу хуэ щIэхэр фIагъ 
пылъу икIи шынагъуэнша-
гъэу къы  щызэгъэпэ щы-
ным кIэ лэжьыпхъэхэм. 
Зэ хыхьэм хэтащ къэра-
лым узыншагъэр хъумэ-
нымкIэ и IэнатIэм и IэщIа-
гъэлI пашэхэр, хэгъэгу зэ-
мылIэужьыгъуэхэм щы Iэ 
медицинэ IуэхущIапIэхэм 
я унафэщIхэр, дохутыр-
хэр.

КОНФЕРЕНЦЫР, виде-
озэпыщIэныгъэм и Iэмал-
хэр къигъэсэбэпу, къызэ-
Iуихащ «Росздравнад-
зор»-м и унафэщI Самойл о -
вэ Аллэ. Абы къы хи гъэщащ 
цIы хухэм медицинэ Iуэхут-
хьэбзэхэр фIагъ пылъу икIи 
шынагъуэншэу яхуэщIэныр 
узын шагъэр хъумэнымкIэ 
IэнатIэм зыхуигъэувыжа 
къа лэн нэхъыщхьэхэм ящ ыщ 
зыуэ зэрыщытыр икIи абы 
ирагъэкIуэкI лэ жьы гъэхэр 
егъэфIэкIуэным зэрыхуэу-
нэтIар. Самойловэ Аннэ 
зэIущIэм хэтхэм ехъуэ-
хъуащ купщIафIэу лэжьэ-
ну, я Iэзагъэм хагъэхъуэну, 
зы хуагъэувыжа къа лэнхэр 
зрагъэхъулIэ кIэ рэ, лъага-
пIэщIэхэм хуэкIуэну.

КъБР-м и Iэтащхьэ КIуэ-
кIуэ Казбек зэIущIэм хэт-
хэм зэразыхуигъазэ фIэ-
хъус тхыгъэм къеджащ 
рес публикэм и Прави-
тельст вэм и УнафэщI Мусу-
ков Алий. Абы къыхигъэ-
щащ цIыхухэм я узынша-
гъэр хъумэным, медицинэ 
дэIэпыкъуныгъэм и фIа-
гъым хэгъэхъуэным нобэ 
къэралым гулъытэ щхьэхуэ 
зэрыхуищIыр.

- Урысейм и щIыналъэ 
зэхуэ мыдэхэм къикIа ме-
дицинэ щIэныгъэлIхэмрэ 
IэщIагъэлIхэмрэ зыхэт но-

бэ  рей конференцыр а 
Iуэхум зэрытраухуам мы-
хьэ нэшхуэ иIэщ, - жиIащ 
абы. - ЗэIущIэм щытепсэ-
лъыхьынущ IэнатIэм узыщ-
рихьэлIэ гугъуехьхэм, ахэр 
зэфIэхынымкIэ щыIэ хэкIы-
пIэхэр щагъэнэхуэнущ, ап-
хуэдэуи IэщIагъэлIхэр лэ-
жьы гъэ и пIалъэкIи щызэ-
хъуэжэнущ. Шэчыншэу, а 
псор щхьэпэщ IэнатIэм зи-
ужьынымкIэ, ар нэхъри 
егъэфIэкIуэнымкIэ. Абы и 
лъэныкъуэкIэ къыхэзгъэ-
щы ну сыхуейт къэралым 
узыншагъэр хъумэнымкIэ 
и IэнатIэм къыпэщыт къа-
лэнхэр зэфIэхынымкIэ, 
абы и унэтIыныгъэ псоми 
зе гъэужьынымкIэ «Рос-
здравнадзор»-м ФIагъым-
кIэ и лъэпкъ институтым 
къыпхуэмылъытэн лэжьы-
гъэшхуэ зэрыригъэкIуэ-
кIыр. Нобэрей зэхыхьэм 
къыщагъэнэIуэнущ Iэна-
тIэр ипэкIэ зыгъэкIуэтэфы-
ну еплъыкIэщIэхэр, абыхэм 
я фIагъыр зыхуэдэм елъы-
тауи, ахэр гъащIэм зэры-
щагъэзэщIэнум псори ху-
щIэ къунущ. Къэралым 

узын шагъэр хъумэнымкIэ 
и IэнатIэм, Урысей меди-
цинэ щIэныгъэм хуэщ хьэ-
пэн Iуэхухэр зэфIэвгъэкIы-
ну, мы махуэхэм евгъэ кIуэ-
кIыну лэжьыгъэм ехъулIэ-
ныгъэ щывиIэну си гуапэщ.

ФIагъымкIэ лъэпкъ инс-
титутым и генеральнэ уна-
фэщI Запольский Алек-
сандр жиIащ Къэбэрдей-
Балъ къэрым и гуапэу къы-
зэрыкIуар икIи фIыщIэ 
хуищIащ щIыналъэм и Iэта-
щхьэм, мыхьэнэшхуэ зиIэ 
апхуэдэ конференцыр рес-
публикэм къызэрыщызэри-
гъэпэщам папщIэ. 

- Дызыпэрыхьа Iуэхур 
 гугъущ икIи жэуап лы ны-
гъэш хуэ зыпылъщ, - къыхи-
гъэщащ абы. - Медицинэ 
IуэхущIапIэхэм щрагъэ-
кIуэкI  лэ жьы гъэм я фIа-
гъым зэры  хэдгъэхъуэным 
псоми зэгъусэу ди зэфIэкIи, 
ди гуа щIи етхьэлIэн хуейщ. 
Езыхэр зи унафэщI Iуэху-
щIапIэхэм къищынэмы-
щIауэ, я хэгъэгухэм щыIэ 
адрей IэнатIэхэри зыужьы-
ныгъэм хуэзышэ лэжьэ кIэ-
щIэхэм зэрытехьа щIыкIэм 

дыщагъэгъуэзэнущ IэщIа-
гъэлI пажэхэм. Абыхэм я 
щап хъэхэр ди гъуазэмэ, 
Iуэхум куэдкIэ нэхъ тыншу 
дыхэзэгъэнущ.

КъБР-м узыншагъэр хъу-
мэнымкIэ и министр Къа-
лэбатэ Рустам «Росзд рав-
надзор»-ми ФIагъымкIэ 
лъэпкъ институтми фIыщIэ 
яхуищIащ сыт хуэдэ Iуэху-
кIэ зыхуагъазэми къызэры-
даIыгъым папщIэ.

- Къэралым щагъэзащIэ 
«Узыншагъэр хъумэн» 
лъэпкъ проектыр, абы и 
фIы гъэкIэ IэнатIэм зыу жьы-
ныгъэшхуэхэр щокIуэ кI, - 
жиIащ министрым. - «ЦIы ху-
 хэм япэ медицинэ дэIэ-
пыкъуныгъэхэр щыхуащIэ 
IуэхущIапIэхэр къэгъэщIэ-
рэщIэжын» программэм-
кIэ иужьрей илъэсхэм ди 
щIыналъэм и медицинэ 
IуэхущIапIэ зэхуэмыдэхэм 
зэхъуэкIыныгъэшхуэхэр 
ще кIуэкIащ, а лэжьыгъэм 
адэкIи къыпыдощэ. Ап-
хуэдэу, иджыпсту иужь 
дитщ цIыхухэм ират меди-
цинэ дэIэпыкъуныгъэхэм я 
фIагъым хэгъэхъуэнымкIэ 
Iуэху пыухыкIахэр зэрыд-
гъэ  зэщIэным. АбыкIэ щыIэ 
жыпхъэщIэхэм техьащ 
щIы налъэм и медицинэ 
IуэхущIапIэ зыбжанэ. Догу-
гъэ нобэрей конференцыр 
Iуэху щхьэпэ куэдым я зэ-
хэублакIуэ, лэжьыгъэ и пIа-
лъэкIэ щызэхъуажэ, щIы-
налъэхэм я IэщIагъэлIхэр 
нэхъ гъунэгъуу зэзыгъэ-
цIыху, зэпызыщIэ утыку 
хъу ну.

АдэкIэ Запольский Алек-
сандр «Росздравнадзор»-м 
узыншагъэр хъумэнымкIэ 
IэнатIэхэм щрагъэкIуэкI 
медицинэ Iуэхутхьэбзэхэм 
я фIагъымрэ шынагъуэн-
шагъэмрэ къызэрипщытэ 
жыпхъэ щхьэхуэхэм кIуэцI-

рыкIа IэнатIэхэм - Налшык 
къалэ клиникэ сымаджэщ 
№№1-м, 2-м, Нарткъалэ 
дэт, ЩIыналъэхэм зэдай, 
узыфэ зэмылIэужьыгъуэ-
хэр зыпкърытхэм щеIэзэ 
сымаджэщым, Прохладнэ 
район сымаджэщым, Кар-
диодиспансерым - серти-
фикатхэр яритыжащ. 

Абы иужькIэ ФIагъымкIэ 
лъэпкъ институтым и уна-
фэщIыр зэпкърыхауэ теп-
сэ лъыхьащ Урысей Феде-
рацэм медицинэ хуэIухуэ-
щIэхэр фIагъ пылъу икIи 
шынагъуэншагъэу къы щы-
зэгъэпэщыным зэрызиу-
жьым. Абы къыхигъэщащ 
а Iуэхур гъэзэщIэнымкIэ 
Къэ  бэрдей-Балъкъэрыр 
КИФЩI-м хыхьэ щIына-
лъэхэм я деж зэрыщы пэ-
рытыр. 

- Къэралым и хэгъэгу 
 61-рщ а медицинэ жып-
хъэщIэхэм хуэкIуар, - жи-
Iащ Запольский Александр . 
- КИФЩI-м Iуэхур къыщра-
гъажьэ къудейуэ аращ. Ма-
зитI-щым къриубыдэу фи 
щIыналъэм и медицинэ 
IуэхущIапIэ зыбжанэм ар 
зрагъэхъулIэфащ. Абы 
къе гъэлъагъуэ лэжьы-
гъэш  хуэ зэрызэфIэвгъэ-
кIар, республикэм и Уна-
фэщIри, Правительствэри, 
узыншагъэр хъумэнымкIэ 
министрри Iуэхум жыджэру 
зэрыхэтыр. НаIуэ зэры-
хъуащи, фи щIыналъэр а 
IуэхумкIэ пашэщ икIи, шэч 
хэмылъу, пэрыт увыпIэр 
адэкIи иIыгъынущ. Дэ зэ-
рытхузэфIэкIкIэ фи Iуэху-
хэр вдэтIыгъынущ.

Зэхыхьэр махуитIкIэ 
екIуэ кIащ. Япэ махуэм Iэ-
щIагъэлIхэр тепсэлъы хьащ 
Iуэхугъуэ зэмылIэужьыгъуэ 
куэдым, етIуанэм - 
хьэщIэхэм зыщагъэгъуэ-
защ республикэм и меди-
цинэ IуэхущIапIэхэм ще-
кIуэкI лэжьыгъэм.

ЩХЬЭЩЭМЫЩI Изэ.
Сурэтыр Къарей Элинэ 

трихащ.

Банк Нэхъыщхьэм къипсэлъыкI хуэдэу 
жаIэурэ цIыхухэм зыщыхуагъазэ, ахэр къы-
щагъапцIэ къохъу. Дауэ-тIэ бзаджащIэхэр 
къызэрыщIэвгъэщыфынур? 

АБЫХЭМ банкым и лэжьакIуэхэм я тхылъхэм 
ещхьхэр, ауэ нэпцIхэр къагъэсэбэп, языны-
къуэхэм деж пэж дыдэу абыхэм я сурэтхэмрэ 
 мыхъурхэмрэ тегъэуауэ. 

Дэфтэр нэпцIхэр (унафэхэр, тхыгъэ зэмылIэу-
жьыгъуэхэр, нэ гъуэщIхэри) зэрагъэпэщ. Ахэр 
икIи гугъущ пэжым къыхэбгъэщхьэхукIыну. 

Телефон номерхэри зэрахъуэкI икIи езыхэми 
къывжаIэ, фы хуеймэ, абы и пэжыпIэр официа-
льнэ сайтхэм щызэхэвгъэкIы фыну. 

Зэхалъхьэ хъыбархэр зэмыщхьщ, ауэ лэжьа-
кIуэ нэпцIхэм къывэлъэIу хуэдэу защI фи счётым 
илъ ахъшэр изыдыгъукIыну е фи цIэкIэ кредит 
 къеIызыхыну хущIэкъу гъэпцIакIуэхэр сэтей 
 къа щIынымкIэ фадэIэпыкъуну.

ЦIыхухэр къытрагъэхьэ я ахъшэр хъума хъун 
папщIэ, я мылъкур Банк Нэхъыщхьэм и «счёт 
шынагъуэншэм» ягъэкIуэну. АрщхьэкIэ, гъэп-
цIакIуэхэм къыфхуагъэлъагъуэ реквизитхэр 
езыхэм яйщ. Ахъшэр яIэрыхьа иужь, ахэр мэб-
зэхыж. 

ЗэвгъащIэ: Банк Нэхъыщхьэм и лэжьакIуэхэр 
езыхэр зыщIыпIи зэи псалъэркъым – абыхэм фэ 
зэрызахуэвгъазэм жэуап къратыжыфыну 
 къудейщ. Коммерцэ банкхэм я лэжьакIуэхэри 
зэи щIэупщIэркъым фи ахъшэм ехьэлIа дэфтэр-
хэми, бжыгъэхэми, абыхэм бжыгъищ хъууэ фи 
картэм ит кодри СМС-м кърахари яхэту.

ЦIыхухэм я ахъшэр яфIэкIуэдынкIэ ягъэшынэ, 
уголовнэ жэ уапым ирашэлIэнкIэ къахуодалъэ е 
нэгъуэщI Iэмалхэри къагъэсэбэп бзаджащIэхэм. 
Ахэр щогугъ зэпсалъэр гузавэу хэзэрыхьыным 
икIи ахъшэр яритыну арэзы хъуным, е езым и 
картэм теухуа щэхухэр яжриIэну. 

ЗыкъащIэжыным, хъыбарым и пэжагъыр къа-
пщытэным е я Iыхьлыхэм ечэнджэщыным хуна-
гъэсыркъым. Абыхэм зэпымыууэ трагъэчыныхь 
«лей зытехьэм» телефоныр имыгъэтIылъыну.

Аращи, фимынэIуасэм ахъшэ гугъу къызэ-
рыри гъажьэу трубкэр тефлъхьэж. Iуэхукъым ар 
хэту жиIами - банкым, МВД-м е ЦБ-м я 
«лэжьакIуэми».

ГъэпцIакIуэхэм, Банк нэхъыщхьэм и лэжьакIуэу 
фэ зытезы гъауэхэри яхэту, куэдрэ зэрахъэ цIыху 
бжыгъэ куэд къызэщIэзыубыдэ хъыбарыпцIхэр. 
Абыхэм тегъэщIапIэ ящIынкIэ хъунущ МВД-м, 
банкым шына гъуэншагъэмкIэ и IэнатIэм, проку-
ратурэм щылажьэ хуэдэу жызыIэхэри.

Iуэхур зэхэвгъэкIын папщIэ фи банкым фыпса-
лъэу зэвгъэщIэфынущ фи дэфтэрхэмрэ ахъшэ-
хэмрэ я Iуэху зыIутыр. Банкым зэрызыпыфщIэну 
щIыкIэр фи картэм и щIыбагъымкIэ тетщ.

БзаджащIэхэм 
закъевмыгъэгъапцIэ

иужьрей къалэм а махуэм хухэха Iуэху нэ-
хъыбэ зэрыщекIуэкIынум. 

2020 гъэм ирагъэкIуэкIа къэхутэныгъэм 
теп щIыхь мэ, Индиер тхылъ нэхъыбэ 
дыдэу еджэ къэралщ. Абы къыкIэлъокIуэ 
Тай ландрэ Китаймрэ. Электрон, аудио 
тхылъ хэм нэхърэ нобэми хэхъуэ нэхъыбэ 
къыпокIуэ тхылъымпIэкIэ тедза тхылъхэм. 
Романыр нэхъыфIу ялъагъу литературэ 
жыпхъэщ, художественнэ тхылъхэм ящы-
щу Iыхьэ щанэр – лъагъуныгъэ романхэ-
ращ. ЦIыхухэм я процент 35-р нэхъыбэ 
еджэ хъуат коронавирус уз зэрыцIалэм ду-
нейр щызэщIищтам щыгъуэ. «Эксмо-
АСТ» тхылъ тедзапIэм зэрыжиIамкIэ, 2020 
гъэм Урысейм и цIыхухэм ящыщу процент 
66,6-р тхылъ еджэрт, 2021 гъэм а бжыгъэр 
58,6-м нэс ехуэхащ. Нэхъыбэ еджэр илъэс 
26-м нэс зи ныбжь щIалэгъуалэрщ. 
Иджыпсту Урысейм нэхъ щыщIаджыкIыр 
урыс, лъэпкъ литературэхэрщ, хэкупсэ 
 гукъыдэжыр нэхъ къэзыIэтхэрщ. Зи ныб-
жьыр илъэси 5-13 хъу сабийхэр тхылъ нэ-
хъыбэу зэреджэмкIэ Урысейм япэ увыпIэр 
иIыгъщ.

Жылагъуэм и Iуэху еплъыкIэр джыным-
кIэ урысейпсо центрым (ВЦИОМ) 2022 
гъэм иригъэкIуэкIа къэхутэныгъэм ипкъ 
иткIэ, ди къэралым и цIыхуу тхылъ еджэрэ 
емыджэрэ зэупщIам и процент 92-м 
жаIащ тхылъыр зэраIэпэгъур. Нэхъ 
емыджэр илъэс 25-34 зи ныбжьхэращ 
(13%). Еджэным яфIэфI-яфIэмыфIыр нэ-
хъыбэу зэлъытар цIыхум бгъэдэлъ щIэны-
гъэращ. Псалъэм и хьэтыркIэ, щIэныгъэ 
нэхъыщхьэ зыбгъэдэлъхэм ящыщу про-
центи 4-р тхылъ емыджэмэ, курыт щIэны-
гъэ зиIэхэм я деж а бжыгъэр процент 13-м 
щынос, школ фIэкIа къэзымыухахэм – 
процент 27-м. Ищхъэрэ-Ипщэ федера-
льнэ щIыналъэм щыпсэухэр нэхъыбэ 
еджэм и закъуэкъым (95%), я къэухьым 
хагъэхъуэн папщIэ тхыгъэ зэмылIэужьы-
гъуэхэр щIэзыджыкIхэм я бжыгъэри щы-
нэхъыбэщ (77%). Абыхэм нэхъ ягу ирохь 
художественнэ литературэр (69%), я Iэ-
щIагъэм хухэхахэр (40%), щIэныгъэ лэ-
жьыгъэхэр, (37%), гъуазджэм теухуа Iэда-
къэщIэкIхэр (11%), апхуэдэуи еджэным зэ-
ман нэхъ къыщыхуагъуэтыр автобус, ме-
тро хуэдэхэм ису гъуэгу щытетым и дежщ. 
«ЩIыналъэ нэхъ еджэ» зи фIэщыгъэ уры-
сейпсо зэхьэзэхуэ илъэс къэс щрагъэ-
кIуэкI ди къэралым, 2022 гъэм апхуэдэу 
къа лъытащ Новосибирск областыр, 
 2023-м – Тэтэрстаныр. 2024 гъэм и апхуэдэ 
 зэпеуэр мэлыжьыхьым и 12-м щIидзауэ 
йокIуэкI, абы кърикIуар хэIущIыIу хъунущ 
мазэм и кIэм. Накъыгъэм и 23-25 ма-
хуэхэм Къэзан щекIуэкIынущ «Литературэ 
флагман» зи фIэщIыгъэ зэхьэзэхуэшхуэр. 

Къызэрыхэдгъэщащи, Тхы лъым рэ ар зи 
IэдакъэщIэкIым и хуитыныгъэмрэ я ма-
хуэр IэнатIэ зэмылIэужьыгъуэ Iутхэм зэда-
гъэлъапIэ хъунущ. Псалъэм и хьэ  тыркIэ, 
уехъуэхъуну къалъос тхакIуэ хэм, егъэ-
джакIуэхэм, библиотекэхэм, тхылъ щащэ 
тыкуэнхэм, тхылъ тедзапIэ хэм щыла жьэ-
хэм, журналистхэм, тхы лъыр зи стIолыщ-
хьэм темыкI, абы еджэну зыфIэфI дэт-
хэнэми. Тхылъым, ар зи IэдакъэщIэкIым 
пщIэ хуэтщIу, ар щIэныгъэм и къигъэ-
хъуапIэу зэрыщытыр зыщыдмыгъэ-
гъупщэу, ди бынхэм ар фIыуэ едгъэлъа-
гъуу, лъэпкъым щIэныгъэ зыбгъэдэлъ 
цIыху нэхъыбэ къытхэкIыу зыдузэщIыну!   

ИСТЭПАН Залинэ. 

хэм абы и зэран езыхэм зэ-
рекIыжыр.

«УРЫСЕЙМ хуэгъэза санкцэхэм 
Европэм и щытыкIэр къегъэтIас-
хъэ. Зы щхьэпагъ лъэпкъи къы-
зыпэмыкIуа санкцэхэр Iудвгъэхы-
жи, зэрыхъукIэ нэхъ псынщIэу ди 
зэпыщIэныгъэхэр езыгъэфIэ кIуэ-
жыну зэпсэлъэныгъэхэм пыдвгъэ-
щэж», - щитхащ интернетым щиIэ 
и социальнэ напэкIуэцIым «Хэкуп-
сэхэр» франджы партым и пашэ 
Филиппо Флориан.

Абы къигъэлъэгъуащ мы илъэ-
сым Урысейм и экономикэм, къэ-
рал куэдым елъытауэ, зыужьыны-
гъэшхуэ зэриIэнур, 2023 гъэм зри-
гъэхъулIахэм хъарзынэу ефIэкIы-
жу. Политикым ауан хэлъу ягу 
къи гъэкIыжащ европэ къулыкъу-
щIэхэм «урысей экономикэр лъа-
гуажьэмыщхьэу ягъэуэвыну» яIа 
мурадхэр икIи жиIащ жыжьэрэ-
гъунэгъуу зыхущIэкъуар къазэ-
ремыхъулIар.

Мэлыжьыхьым и 23, 
гъубж

Тхылъымрэ авторым и хуиты-
ныгъэхэмрэ я дунейпсо махуэщ

1912 гъэм къалъхуащ КъБР-м и 
цIыхубэ тхакIуэ Теунэ Хьэчим.

1942 гъэм къалъхуащ генерал-

лейтенант, Абхъаз Республикэм 
зыхъумэжыныгъэмкIэ и министру 
щыта, Абхъазым и ЛIыхъужь Сос-
налы СулътIан.

1961 гъэм къалъхуащ республи-
кэм и псыщIэгъэлъадэ IэнатIэм 
хэлъхьэныгъэшхуэ хуэзыщIа 
 Тохъу Мухьэмэд.

Дунейм и щытыкIэнур
«pogoda.yandex.ru сайтым зэри-
тым кIэ,республикэм пшэр техьэ-те-
кIыу. Махуэм хуабэр градус 18 – 23-
рэ, жэщым градуси 9 щыхъунущ.

Мэлыжьыхьым и 24,
бэрэжьей

ЩIалэгъуалэм я зэкъуэтыны-
гъэм и дунейпсо махуэщ

Лабораторэхэм къыщагъэ-
сэбэп псэущхьэхэр хъумэным и 
дунейпсо махуэщ

1958 гъэм къалъхуащ уэрэджы-
IакIуэ, КъБР-ми Ингушми щIыхь 
зиIэ я артисткэ Даур Иринэ.

Дунейм и щытыкIэнур
«pogoda.yandex.ru сайтым зэри-

тымкIэ, республикэм пшэр техьэ-
текIыу щыщытынущ. Махуэм 
 хуабэр градус 18 – 23-рэ, жэщым 
градус 11 щыхъунущ.

ЗэIущIэ

ЩIэныгъэм и 
къигъэхъуапIэ

Гу зылъытапхъэ



ХьэлыфIым 
дыкъытевгъанэ

УкъикIащ, Iэбу Дахдах!

МэзгъэфIэнхэм
я лъэмакъ Махуэгъэпс

Мусэ лъапIэмрэ 
мэлыхъуэмрэ

Архитекторхэм я зэфIэкIхэр

Ислъамым
и нур

Зыгъэхьэзырар
ЧЭРИМ  Марианнэщ 

Мэлыжьыхьым  и  нэмэз
  щIыгъуэхэр

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

03.25 
03.24 
03.22 
03.20 
03.18 
03.16 
03.15 
03.13 
03.11 
03.10 
03.08 
03.06 
03.05 
03.03 
03.02 
03.00 
02.59 
02.57 
02.56 
02.55 
02.53 
02.52 
02.51 
02.49 
02.48 
02.47 
02.46 
02.45 
02.44 
02.43 
02.43 

Шэджа-
гъуэр

12.13 
12.13 
12.13 
12.13 
12.13 
12.13 
12.13 
12.12 
12.12 
12.12 
12.12 
12.12 
12.12 
12.12 
12.12 
12.12 
12.12 
12.13 
12.13 
12.13 
12.13 
12.13 
12.13 
12.13 
12.13 
12.13 
12.13 
12.14 
12.14 
12.14 
12.14 

04.57 
04.56 
04.54 
04.53 
04.51 
04.50 
04.49 
04.48 
04.46 
04.45 
04.44 
04.43 
04.42 
04.41 
04.40 
04.40 
04.39 
04.37 
04.36 
04.35 
04.34 
04.33 
04.32 
04.32 
04.31 
04.30 
04.29 
04.29 
04.28 
04.28 
04.28 

Ичын-
дыр

16.06 
16.06 
16.07 
16.07 
16.07 
16.08 
16.08 
16.09 
16.09 
16.10 
16.10 
16.10 
16.10 
16.11 
16.11 
16.11 
16.12 
16.12 
16.12 
16.13 
16.13 
16.13 
16.14 
16.14 
16.14 
16.15 
16.15 
16.15 
16.16 
16.16 
16.16

19.11 
19.13 
19.14 
19.16 
19.17 
19.18 
19.19 
19.20 
19.21 
19.22 
19.23 
19.25 
19.26 
19.27 
19.28 
19.28 
19.30 
19.31 
19.32 
19.33 
19.34 
19.35 
19.36 
19.37 
19.38 
19.39 
19.40 
19.41 
19.41 
19.42 
19.42 

1, бэрэжьей
2, махуэку
3, мэрем
4, щэбэт
5, тхьэмахуэ
6, блыщхьэ
7, гъубж
8, бэрэжьей
9, махуэку
10, мэрем
11, щэбэт
12, тхьэмахуэ
13, блыщхьэ
14, гъубж
15, бэрэжьей
16, махуэку
17, мэрем
18, щэбэт
19, тхьэмахуэ
20, блыщхьэ
21, гъубж
22, бэрэжьей
23, махуэку
24, мэрем
25, щэбэт
26, тхьэмахуэ
27, блыщхьэ
28, гъубж
29, бэрэжьей
30, махуэку
31, мэрем

20.51 
20.53 
20.54 
20.56 
20.58 
20.59 
21.01 
21.03 
21.04 
21.05 
21.06 
21.08 
21.09 
21.10 
21.11 
21.11 
21.13 
21.14 
21.15 
21.16 
21.17 
21.18 
21.19 
21.21 
21.22 
21.23 
21.24 
21.25 
21.25 
21.26 
21.26 

Фи  лъэIукIэ

Шэджэм ЕтIуанэм дэт 
мэж джытым и Iимам Хъуэ-
кIуэн Арсен жэмыхьэтыр 
къыхуреджэ Рэмэдан ма-
зэр ирахьэкIыху зыхалъ-
хьа хьэлыфIхэм къытенэ-
ным, зэман лъапIэм къащ-
та дуней тетыкIэм емып-
цIыжыным. 

АЛЫХЬЫМ и нэфIыр зы-
щыхуэнхэ! Рэмэдан мазэр 
иухри, а жэщ дыдэм щегъэ-
жьауэ куэдым ди щытыкIэм 
зихъуэжащ, Алыхьым гу-
щIэ гъу зыхуищIахэм къи-
щы нэмыщIа. Ди хьэлым-
кIи, ди щытыкIэмкIи, ди  
псэ  лъэкIэмкIи, тхьэ хуэп-
щылIыкIэмкIи зытхъуэжащ. 
Тхьэмахуэ зыбжанэ ипэкIэ 
мэжджытым укъыщIыхьа 
нэужь, зэгъунэгъухэри зэ-
ныб жьэгъухэри, зэрыжаIэу, 
Алыхьым къызэригъэгу-
гъа фIыгъуэм щыгугъыу, 
Къур Iэным еджэу, Абы зы-
щигъэшынэм тегузэвыхьу, 
хьэлэл ищIар ящIэну, хьэ-
рэм ищIам зыщахъумэну  
 хуейуэ, езыхэм я фэр зэ-
лъа рэ я нэхэм нэпсыр 
къы щIэжу, я Iиманыр дэ-
кIуеяуэ,  КъурIэным теуб-
гъуауэ еджэу щIэсащ. Фи 
нэгу къыщIэвгъэхьэжыт ди   
турыхь нэмэзхэр зэре кIуэ -
кIар? Ди сатырхэр изу, быдэу 
гъэжа блынджа бэм хуэдэу 
зэкъуэту, уахэп лъэмэ, уи 
нэр ящыгуфIыкIыу щы-
тащ. Я гур къикIэзызыкIрэ 
тхь эшынагъ  зыхалъхьам я 
нэпсыр къыщIихуу, нэмэзкIэ 
жэщхэр  ягъа кIуэрт нэхъы-
бэм. НэщI мазэр иухри, ди 
мэжджытхэри нэщI хъужащ. 

Фи нэгу къыщIэвгъэхьэ-

Дунейм гууз-лыуз зи-
Iэу  тет цIыхухэр зыгъэ нэ-
щ хъей Iуэхугъуэу иджы-
ри къонэ Палести нэм 
ис цIыхубэр зэ ры рау-
кIы хьыр. Ди нэкIэ ды-
мылъэгъуа Урыс-Кавказ 
зауэр уи нэгум къыщIи-
гъэхьэу, цIыкIуи ини я 
щIыпIэм ираху, я унэхэр 
зэтракъутэ, шхын щхьэкIэ 
зэтолIэ. 

А ГУЗЭВЭГЪУЭМ хэлъ-
хьэ ны гъэ нэхъ мащIи 
хуэзы щIы фым и псапэр 
зэ рыиным шэч хэлъкъым, 
сыту жыпIэмэ, игъащIэ 
лъан дэми цIыхур цIыхуу 
къэзыгъэнэжыр гущIэгъу-
ращ. Иужьрейуэ къэIуа, 
фIыкIэ укъэзыгъэуIэбжь  
хъыбарым дунейпсо цIы-
ху бэм и гур зы ищIам къы-
щымынэу, муслъымэн тхы-
дэри къигъэщIэрэщIэжащ. 
Тыркум щыщ, зи цIэр жур-
налистхэм яжриIэн зымы-
да щIалэ гуэрым и унэр 
ищэри, Палестинэм щы-
щу щIыбым дэс унагъуэ-
хэм шатыри 150-рэ къахуи-
щэхуащ. НэщI мазэм ап-
хуэдэ зэфIэкI къызыкъуэ-
зыха лIым «Iэбу Дахдах» 
щIыфIащар апхуэдэ дыдэу 
псэ хьэлэлкIэ зи мылъкур 
псапэм щIэзыта щэхьа-
бэр ягу къигъэкIыжати 
аращ. Дэри тырку щIалэр 
ди щхьэусыгъуэу а хъы-
бар  дахэм зыщыдгъэгъуэ- 
зэнщ. 

Зэгуэрым Бегымбар лъа-
пIэу Алыхьым и нэфIыр 
зыщыхуар щэхьабэхэм я 
гъусэу щыст. ЩIалэ гуэр 
къыщIыхьэри зыкъыхуи-
гъэзащ: «Уа Алыхьым и 
ЛIы кIуэ! Си хадэм бжыхь 
есщIэкIыну щIэздзати, си 
гъунэгъум и хъурмейм си-
гъакIуэркъым. Жыгыр къы-
зэт жысIэри селъэIуати, 
ида къым. НтIэ, къызэщэ 
жесIати, ари идэркъым». 
Арати, ЛIыкIуэ лъапIэм 
 гъунэгъур къашэну унафэ 
ищIащ. Ар къызэрашэу, 
щэ латымрэ сэламымрэ зэ-
хар и щхьэкIэ елъэIуащ и 
хъурмейр щIалэм иритыну 
е ирищэну. Мобы идакъым. 
«НтIэ, сэ къызэщэ уи хъур-
мейри, Жэнэтым хъурмей 
къы щыпIэрыхьэжынщ, 
илъэ сищэкIэ и жьауэм 
ущIэту узекIуэн хуэдизу 
ину». А псалъэухам зи гур 
къигъэшэхыщIа щэхьа-
бэхэр къаша гъунэгъум 

Алыхьыр арэзы зыхуэхъун Хьэлий Iэбу ТIалиб и къуэм 
къиIуэтэжащ Бегъымбар лъапIэу щэлатымрэ сэламымрэ 
зэхам жиIауэ: «Мэрем махуэр зэрыщыту нэмэз щIыгъуэщ. 
Алыхьым и пщылIу зыкъэзылъытэж зы цIыху щыIэкъым 
дыгъэм бжым и лъагагъкIэ е нэхъ лъагэу зиIэта нэужь, ан-
дез ищтэрэ гу къабзэкIэ къулъшыкъу (духьа) нэмэзым и 
тIысыгъуитI ищIмэ, Алыхьталэм псапэ 200-м нэс хуимыт-
хыну, Iуэху мыхъумыщIэ 200-м нэс къыхуимыгъэгъуну. 
ТIысыгъуиплI ищIмэ, Алыхьталэм абы Жэнэтым щиIэну 
унапIэр дэкIуеипIэ 400-кIэ хуиIэтынущ. ТIысыгъуий ищIмэ, 
Жэнэтым дэкIуеипIэ 800-кIэ щиIэтынурэ гуэныхьу телъ 
псори къыхуигъэгъунущ. ТIысыгъуэ 12 зыщIым Алыхьта-
лэм псапэ 1200-рэ хуитхынущ, мыхъумыщIагъэ 1200-рэ 
къыхуигъэгъунурэ и Жэнэт унапIэр дэкIуеипIэ 1200-кIэ 
нэхъ лъагэу хуиIэтынущ». 

 Тхьэр арэзы зыхуэхъуну Нафихь, ХъэттIаб и къуэ Умар 
къылъигъэIэсауэ къеIуэтэж, Бегъымбар лъапIэу щэла-
тымрэ сэламымрэ зэхам мыпхуэдэуи жиIауэ: «Мэрем ма-
хуэм мэжджытым щIыхьэу, мэрем нэмэзыр къэсын ипэ 
тIысыгъуиплI, дэтхэнэ зы тIысыгъуэми «Фатихьэ» нэужьым 
50-рэ «Къулхуолэр» къибжу зыщIыр дунейм ехыжыну-
къым, Жэнэтым щиIэну унапIэр кърамыгъэлъэгъуауэ». 

«ГукъэкIыжхэм ящыщ хъугъуэфIыгъуэхэр» тхылъым Ру-
ми Джалалуддин къыщеIуэтэж Мусэ лъапIэм къыщыщIа 
хъыбар гъэщIэгъуэн. 

Махуэ гуэрым Мусэ бегъымбарым гъуэгубгъум деж 
мэ лыхъуэ гуэр къыщилъэгъуащ, и Iэхэр къэIэтауэ Тхьэм 
зыхуигъазэу: «Ялыхь, дэнэ уэ уздэщыIэр? Сэ сыбдэIэпы-
къуну сыхуейщ. Уи вакъэхэр пхуэздыжынт, уи щхьэцыр 
пхуэзжьынт, уи щыгъынхэр пхуэзжьыщIынт, уи щхьэ-
ми сыпхухэплъэнт. Шэ ныпхуэсхьынтэкъэ! Уи лъа-
къуэ цIыкIухэмрэ уи Iэ цIыкIухэмрэ ба яхуэсщIурэ узгъэ-
гъуэлъыжынт! Уи унэр зэщIэспхъэнкIэнти, къабзэу пхузес-
хьэнт. Си мэлхэри си бжэнхэри псори Уэращ зейр». Мусэ 
афIэкIа хуэхьыжакъым. 

- Хэт узэпсалъэр?
- Псори дыкъэзыгъэщIам – дэ цIыхухэри, уафэри, щIы-

лъэри. 
- Алыхьталэм вакъэхэмрэ лъэпэдхэмрэ ятеухуауэ 

уемыпсалъэ! Сыт Iэ цIыкIути, лъакъуэ цIыкIути жы хуэ -
пIэр? Апхуэдэу Тхьэм уепсэлъэну дурыскъым! Уи Iыхь-
лыхэм захуэбгъафIэ нэхъей! Ар нэмысыншагъэщ. Шэ 
изыфыр хэхъуэн зи хьэлырщ. Вакъэ хуэныкъуэр лъакъуэ 
зиIэрщ. Алыхьыр апхуэдэкъым! Хуэфэщэн псалъэхэр къэ-
гъэсэбэп. Iэпкълъэпкъымрэ къалъхун-лIэжыным и бзэмрэ 
зыхуэфащэр дэ цIыхухэращ, Алыхьталэракъым!» 

Мэлыхъуэм тобэ къихьыжщ, и щыгъыныр зэфIитхъри, 
гъыуэ къумым ихьэжащ. 

Абдеж дыдэм Мусэ бегъымбарым уэхьий къыхуокIуэ: 
«Сэ спэгъунэгъу цIыхумрэ Сэрэ зэпэIэщIэ щхьэ дыпщIрэ? 
Уэ ущIэбегъымбарыр Алыхьымрэ цIыхумрэ зэпыпщIэн па-
пщIэ, хьэмэ я зэхуакум удыхьэн щхьэкIэ? Псэ зыIут псоми 
Сэ адрейхэм ейм емыщхь еплъыкIэ, щIэныгъэ, а щIэны-
гъэр къызэриIуэтэн Iэмал щхьэхуэ естащ. Зым и тхьэ 
хуэпщылIыкIэр адрейм ейм нэхърэ нэхъ мыхьэнэншэу 
къыпфIремыщI. Псоми Алыхьыр ягъэлъапIэ, аращ фIы-
гъуэ нэхъыщхьэр. Сэ зыгуэр къысхуащIэу аракъым абы-
хэм, езыхэм Тхьэм хуэжыIэщIэныр къыхахауэ, абы ироп-
сэу. Сэ абыхэм я псалъэхэракъым къысфIэIуэхур, я псэр 
къызэрызэтарщ. Зи гур икъутыхьауэ зызыгъэлъахъшэ 
цIыхум жиIэрщ Си фIэщ хъур. Псалъэхэр зыщыгъэгъупщэ. 
Сэ сызылъыхъуэр лъагъуныгъэм илыпщIа гурщ. Мис абы 
ныбжьэгъу зыхуэщI. Уи гупсысэхэми уи псалъэ ухуэкIэ-
ми уемылIалIэ. ПсэлъэкIэмрэ хьэлымрэ я фIыгъэкIэ кIуа-
тэхэр зы лъэныкъуэщ, тхьэ лъагъуныгъэм илыпщIхэр нэ-
гъуэщIщ, Мусэ! Сэ фIыуэ сыкъэзылъагъум и псалъэ пхэн-
жыр гу быдэм и «псэлъэкIэ пэжым» нэхърэ минкIэ нэхъ 
лъапIэщ. Чэбэ кIуэцIым къаблэ къыщалъыхъуэркъым, уи 
нэмэзлыкъыр дэнэкIэ ухуейми щыгъазэ!»

Апхуэдэу Тхьэр зэпсэлъа Мусэ щIэпхъуэри, мэлыхъуэр  
къи лъыхъуэн щIидзащ. Къумым кърина лъэкъуампIэхэм 
ирикIуэурэ, сытми, зэ лъэщIохьэри жреIэ: «Къуаншэр 
сэрат, си къуэш, къэувыIэ! Узэрыхуейуэ уи гум илъ лъагъу-
ныгъэм къыбжиIэхэр къэпсэлъ. IэфI зыщIэлъ уи лъэIуэкIэ 
«мыдурысырщ» пэжым я нэхъ лъагэр. Дунеишхуэр щIэхуи-
тыр уэ пхуэдэхэм я фIыгъэщ. КъэтIатэ уи бзэри, епсалъэ 
уи Тхьэм узэрыхуейуэ». 

ехъуэп сат уеблэмэ, арщ-
хьэ кIэ езым дунеягъэр 
къытекIуэри идакъым. 

Абдежым Iэбу Дахдах зи 
цIэ щIалэр къабгъэдыхьэщ, 
ЛIыкIуэ лъапIэм зыхуигъа-
зэри еупщIащ: «А хъурмейр 
сэ къэсщэхурэ мо щIа-
лэ  зеиншэм естмэ, сэри 
Жэнэтым апхуэдэ хъурмей 
къыщызатыну?». «НтIэ», - 
къыжриIэжащ Бегъымбар 
лъапIэу щэлатымрэ сэла-
мымрэ зэхам. Iэбу Дахдах 
щIалэм и гъунэгъум зы-
хуи гъазэри еупщIащ: «Си 
хадэр пцIыхурэ?». «Со-           
цIы ху,  дауи! Мадинэ къа-
лэм зыгуэр дэс Iэбу Дахдах 
и хадэр имыцIыхуу? Уэ хъ-
урмей 600, унэшхуэ, псыфI 
зэрыт псыкъуий уиIэщ, Ма-
динэ щыщ дэтхэнэ сату-
ущIри мэныкъуакъуэ адрей 
псом нэхърэ нэхъыфI уи 
хъурмэхэр зэригъэкIуэкIы-
ну», - къыжриIащ. «НтIэ, а 
уи хъурмей закъуэр къызэ-
щи, си хадэри, си унэри, 
си псыкъуийри къащтэ», - 
жриIащ абы Iэбу Дахдах.

ЩIалэ зеиншэм и гъунэ-
гъур егъэлеяуэ къэуIэб-
жьат: цIыху губзыгъэм зы 
хъурмей закъуэ къищэхуну 
абы и пIэкIэ хъурмей 600, 
унэ, псыкъуий ириту? Зэ-
хихыр и фIэщ мыхъуу, ар 
ЛIыкIуэ лъапIэу щэлатымрэ 
сэламымрэ зэхам еплъащ. 
Ари арэзы хъуащ  лъэны-
къуитIыр зэрызэгурыIуам-
кIэ, щэхьабэхэри щыхьэту 
къэуващ. 

Абдежым Iэбу Дахдах  гу-
фIэу ЛIыкIуэ лъапIэм зы-
хуегъазэри йоупщI: «Иджы 

сэри Жэнэтым хъур мей 
жыг щызиIэну?». «Хьэуэ», 
- къыжреIэж Бегъымбар 
лъапIэу щэлатымрэ сэла-
мымрэ зэхам. Iэбу Дах-
дах и фэр пыкIащ. Ар-
щхьэкIэ ЛIыкIуэ лъапIэм 
пищащ: «Уи хьэлэлагъым 
къыпэкIуэу, Алыхьталэм 
Жэ нэтым хъурмей хадэхэр 
щыпхухисащ, жыгыу яры-
тым и бжыгъэр пхуэмыб-
жыну. Я къудамэхэр хьэ-
лъэу иришэхыу, сыт хуэ-
диз хъурмей щиIэ Iэбу 
Дах дах Жэнэтым!». А пса-
лъэухар ЛIыкIуэ лъапIэу 
щэлатымрэ сэламымрэ зэ-
хам къытригъазэурэ зыб-
жанэрэ жиIа нэужь, щэхьа-
бэхэм ящыщ дэтхэнэ зыри 
щIэхъуэпсат Iэбу Дахдах и 
пIэм къихутэну. Езыр унэм 
кIуэжа нэужь, и щхьэгъу-
сэм еджэри унэм къыщIи-
шащ. «Унэри, хадэри, псы-
къуийри сщащ», - жреIэ 
цIыхубзым. И щхьэгъусэр 
зэ рыIущым икIи зэрыса-
туущI Iэзэм шэч къыте-
зы мыхьэ нысащIэри гу-
фIащ, сыт хуэдиз къыщIэп-
хар жыхуиIэу. Iэбу Дахда-
хи къыпищащ: «Жэнэтым 
къыщыслъысыжыну хъур-
мейкIэ къэсхъуэжащ ахэр». 
Арати, Iиман зыбгъэдэлъ 
и щхьэгъусэр нэхъеижи-
тIу гуфIэри жэуап къриты-
жащ: «УкъикIащ, Iэбу Дах-
дах! Ауэ сытми укъикIа!». 

Ахэр дигу къэзыгъэкIыжа 
«иджырей Iэбу Дахдахри» 
ахърэт хадэкIэ

 Алыхьым игъэгуфIи, абы 
зызыщIигъэкъуа тхьэмыщ-
кIэхэми яригъэIуэтэж. 

Мэрем псапэ

2024 гъэм мэлыжьы-
хьым и 20-м къыщыщIэ-
дзауэ и 30 пщIондэ къэрал 
200-м щIигъум щрагъэ-
кIуэкIынущ «МэзгъэфIэн-
хэм я лъэ макъ» («Марш 
парков») зыфIаща Iуэху-
гъуэ хэр. Ахэр хуэгъэзащ 
ЩIы уэпсым хэхауэ яхъумэ 
и щIыпIэхэм (ООПТ-хэм) 
гулъытэ хэха хуэщIыным. 

МЫГЪЭРЕЙМ дыкъы зы-
хуриджэр «ЩIыуэпсыр хъу-
мэнымрэ зэтегъэувэ жы-
нымрэ – дыкъэзыухъу реихь 
дунейм и щытыкIэр езы-
гъэфIакIуэщ» жыхуиIэрщ.

«МэзгъэфIэнхэм я лъэ-
макъ» щIыхьэхухэр, зэхэзы-
шэхэм къызэралъытэмкIэ,  
къэралхэм я зэхуэдэ икIи 
я зэхуаку дэлъ жыла гъуэ  
Iуэхущ, къызыхуриджэм  
цIыхухэр хузэщIигъэуIуэу. 
Къы зыхуриджэр сыт жы-
пIэ мэ, мэзгъэфIэнхэм-
рэ лъэпкъ паркхэмрэ, мэз-
къуэ дыхэмрэ дыкъэзыухъу-
реихь дунейм хэхауэ яхъумэ 
и щIыпIэхэмрэ хъумэнымрэ 
адэкIи зегъэужьынырщ. 

Мэзкъуэдыхэмрэ лъэпкъ 
паркхэмрэ къызэзыгъэпэ-
щахэм зытращIыхьар 
ди пла нетэм и экосисте-
мэр нэхъ къегъэла, хъу ма 
 хъу нырщ. АрщхьэкIэ, ды-
къэ зыухъуреихь Iэгъуэб-
ла  гъэм, абы щхьэкIи къэ-
мынэу, щытыкIэр нэхъ-
ри зэрыщекIакIуэр къэ-
т  лъытэмэ, аркъудейкIэ 
зэ рызэфIэмыкIынури нэ -
рылъагъущ. Абы къы хэ-

Ди гъащIэм сыт щыгъуи увыпIэ  лъагэ 
щызыубыд IэщIагъэ, щIэныгъэ куэд 
щыIэщ. Абыхэм ящыщщ архитектурэр. 
Ди республикэм и Iэтащхьэ КIуэкIуэ Каз-
бек и унафэкIэ 2024 гъэр Архитектурэм и 
илъэсу ягъэуващ. 

БЛЭКIАР наIуэу ди нэгу къыщIэзыгъэу-
вэж ухуэныгъэхэмкIэ къулейщ Урысей Фе-
дерацэр. Апхуэдэхэр щымащIэкъым ди рес-
публикэми. Ахэр нэхъыбэж щIыным хьэлэлу 
хуэлажьэхэрщ зытеухуауэ щытар Мэлбахъ-
уэ Тимборэ и цIэр зезыхьэ Лъэпкъ библи-
отекэм иджыблагъэ щызэхэта зэIущIэр. Ар 
къызэIуихащ мы IуэхущIапIэм и унафэщI, 
филологие щIэныгъэхэмкIэ доктор, Къэ-
бэрдей-Балъкъэрым щIэныгъэхэмкIэ щIыхь 
зиIэ и лэжьакIуэ Емуз Анатолэ. Абы фIыщIэ 
яхуищIащ зэIущIэм кърихьэ лIа архитектор-
хэмрэ а IэщIагъэм хуеджэ хэмрэ. АдэкIэ и 
къэпсэлъэныгъэр нэхъы бэу зытригъэщIар 
архитектурэм и лэжьакIуэхэм мы гъэм 
зыхуагъэувыжа къалэнхэрщ. Емузым зэры-
жиIамкIэ, гулъытэ хэха хуащIынущ лэжьы-
гъэм нэхъри зегъэужьыным, зыгъэпсэхуа-
кIуэ ди деж къакIуэхэр дэзыхьэхын, гукъи-
нэж дахэу къахуэнэн ухуэныгъэхэм хэгъэ-
хъуэным. 

АдэкIэ къэпсэлъащ техникэ щIэныгъэхэм-
кIэ доктор, профессор, Къэбэрдей-Балъ-
къэ рым щIэныгъэхэмкIэ щIыхь зиIэ и лэ-
жьакIуэ, Бэрбэч ХьэтIутIэ и цIэр зезыхьэ 
университетым илъэс 23-кIэ егъэджакIуэ 
нэхъыжьу, доценту, ухуэныгъэмкIэ факуль-
тетым и кафедрэм иужькIэ и унафэщIу 
щылэжьа, архитектурэмкIэ институтым 
и унафэщI Хэжь Анатолэ. Абы зэIущIэм 

 кърихьэлIахэм ягу къигъэ кIыжащ архи-
текторхэм я IэдакъэщIэкIхэу ди щIыналъэр 
зыгъэбжьыфIэ лэжьыгъэ хэр, адэкIи къыте-
увыIащ мы IэщIагъэм нэхъри пщIэ, зэфIэкI 
ин иIэн папщIэ гу нэхъ зылъытапхъэу 
 къилъытэхэм. И къэп сэлъэныгъэм иужькIэ 
упщIэ зиIэхэм жэуап яритыжащ.

ЗэIущIэм къыщыпсэлъащ республикэм 
щIыхь зиIэ и архитектор, архитектурэмкIэ 
институтым, КъБКъУ-м я доцент, ухуэны-
гъэмрэ дизайнымкIэ факультетым и де-
каным и къуэдзэу илъэс куэдкIэ щыта Бжьа-
хъуэ Музариб. Езым иригъэджауэ IэщIа-
гъэлI нэс хъуахэм, ехъулIэныгъэ яIэу егъэ-
джакIуэу нобэ къыдэлажьэхэм фIыщIэ ин 
яхуищIащ икIи я зэфIэкIым зэрыригушхуэр 
къыхигъэщри, адэкIи хагъэхъуэну ехъуэ-
хъуащ. Абы зэфIагъэкIа лэжьыгъэхэмрэ 
мурадхэмрэ зэIущIэм къекIуэлIахэр щы-
гъуазэ ищIащ. 

Налшык къалэм и архитектор нэхъыщхьэ, 
къалэ администрацэм и унафэщIым ухуэны-
гъэмкIэ и къуэдзэ, щIалэщIэми, зэфIэкI ин 
иIэу къалъытэ Быдэ Аслъэн и къэпсэлъэны-
гъэри гъэщIэгъуэнт. Архитектурэм, ухуэны-
гъэм хуеджауэ диплом зратахэм къыха-
ха IэщIагъэр IэщIыб зэращIыр игу къызэ-
реуэмрэ а лэжьыгъэм щIалэгъуалэр де-
гъэхьэхын, хуэфащэ пщIэ егъэгъуэтыжын 
папщIэ хэкIыпIэ къэгъуэтынымрэщ ар нэ-
хъыбэу къызытеувыIар.

ЗэIущIэм кърихьэлIа хьэщIэхэр къэпсэ лъа 
иужь, библиотекэм и лэжьакIуэхэм  Iуэхур 
зытеухуам къыхузэрагъэпэща гъэлъэ-
гъуэны гъэхэм ирагъэплъащ.  

ШАФИЙ Аслъэн.

кIыуи мыхьэнэшхуэ зиIэщ 
тщыщ дэтхэнэми, и унэ- 
лъапсэм деж къыщыщIи-
дзэу, къегъэщIылIа и Iэхэ-
лъахэр зэлъыIуихыным, зэ-
ры хуэ сакъын хуейр зэ хи щIы-
кIыным. Апхуэдэ лэ жьыгъэр 
къалэхэми къуа жэхэми ще-
гъэкIуэкIыпхъэщ.  

Iуэхум и ублакIуэхэм зи 
гугъу тщIы махуэхэм мэз-
гъэ фIэнхэмрэ лъэпкъ пар к  -
хэмрэ цIыхухэр щызэхуа-
шэс, жыгыщIэхэр щагъэ-
тIыс, кIэрыхубжьэрыхухэр 
щы зэхуахьэс, псынащхьэхэр 
щагъэкъабзэ, дерс гъэщIэ-
гъуэнхэм щыщIагъэдэIу, 
пресс-конференцхэр къы-
щызэрагъэпэщ. А псоми я 
мы хьэнэр, сыт хуэдэ хэку 
емылIэхьами, зыхуэкIуэжыр 
зыщ: властыр, цIыхубэ хъы-
барегъащIэ IэнатIэхэр, хьэ-
рычэтыщIэхэр, ЩIым цIыхуу 
тетыр «ЩIыуэпсым хэхауэ  
яхъумэ и щIыпIэхэм» гулъы-
тэ хэха зэрахуэщIыпхъэм, 
дыкъэзыухъуреихь  дунейм 
зэрыхуэсакъыпхъэм къыхуе-
джэнырщ, щIыпIэ пхыдза-
хэр зи хэщIапIэ хьэкIэкхъуэ-
кIэхэр, къэ кIыгъэ хэр щы-
тыкIэ гугъу зэ риувам жы-
лагъуэр щыгъэгъуэзэнырщ, 
я гупсысэр абы хуэшэнырщ, 
щIыуэпсыр хъумэн зэры-
хуейм къытщIэхъуэ щIэблэр 
хуэущиинырщ.

«МэзгъэфIэнхэм я лъэ-
макъ» зыфIаща япэ щIы-
хьэхур 1990 гъэм США-м 
щызэхашат. Илъэс бжыгъэ 
дэкI ри, 1995 гъэм «Лъэпкъ 
парк хэмрэ мэзкъуэдыхэмрэ» 

я махуэхэри къэунэхуащ. 
Урысей Федерацэм «Мэз-

гъэфIэнхэм я лъэмакъыр»  
къыщысар 1996 гъэращ,  
«ЦIыхуIэ зылъэмыIэса  щIы-
уэпсыр хъумэнымкIэ  центр» 
псапащIэ фондым и жэр-
дэмкIэ. Иджы ар ди кэра-
лым щызэдагъэлъапIэ ЩIы-
уэпсым хэхауэ яхъу мэ и 
щIыпIэхэм, Урысейм ды-
къэзыухъуреихь дунейм кIэ-
лъыплъынымкIэ и IуэхущIа-
пIэм («Росприроднадзор»), 
ЩIыпIэ пхыдзахэм рэ абы-
хэм щыпсэу псэущхьэ-
хэр  хъумэнымкIэ центрым, 
зэрыщыту къатщтэмэ, жыла-
гъуэм. 

Мы зэманым УФ-м «ЩIы-
уэпсым хэхауэ яхъу мэ и 
щIыпIэу» 100-м щIигъу  
иIэщ. Абыхэм я Iыхьэ ща-
нэр ЮНЕСКО-м и био-
сферэ хъума лъэу къалъытэ 
икIи дыкъэ зыухъуреихь ду-
нейм и  хъугъуэфIыгъуэ нэхъ 
лъэщхэм хабжэ. 

ЩIыуэпсым и щытыкIэр 
зэтеIыгъэнымкIэ цIыхум я 
дэIэпыкъуэгъу нэхъыщхьэр – 
езы щIыуэпсым хэгъэщхьэху-
кIа и экосистемэхэрщ, е нэ-
гъуэщIу жытIэмэ, пкъынэ-
пкъынэу щызэрыубыда и 
Iыхьэшхуэхэрщ. 

Аращ, ООН-м и жэрдэм-
кIэ, 2021 гъэм къыщыщIэ-
дзауэ 2030 гъэм нэсыху 
 къриубыдэ илъэсипщIыр 
экосистемэхэр (мэзхэри, губ-
гъуэхэри, псыпцIэхэри хэту) 
зэтегъэувэжыным щIыхуха-
хар.   

    КЪУМАХУЭ Аслъэн.

жыт Рэмэданым и кIуэцIым 
мыбы ерыскъыуэ щызэра-
хьамрэ жумартагъыу къы-
щекIуэкIамрэ? Мылъкуу 
щагуэшар, сэджыту ща-
тар! Дапхуэдиз тхьэмыщ-
кIэрэ зеиншэмрэ я нэпсым 
къызэпижыхьа, зэрыгуфIэ-
щам къыхэкIыу? ЩIыхуэ 
зытелъым хуапшыныжу, 
сымаджэу хущхъуэ уасэ 
зыхуримыкъум мылъкукIэ 
зыщIагъакъуэу, сыт хуэдиз 
мэжэщIалIэхэм я ныбэ из 
хъужат? АрщхьэкIэ Рэмэ-
даныр иухри, псапэр псым 
хуэдэу къызэрыжу щыта 
Iэхэр гъущыжри ежьэжащ. 

Сыт хуэдиз цIыху щIэ-
са мыбдежым, я Iэр шия-
уэ духьэ ящIу? «Алыхьым 
къытхуимыщIэмэ, хэт къыт-
хуэзыщIэнур», - жаIэрэ Къэ-
зыгъэщIам фIэлIыкIыу икIи 
щыгугъыу! Нобэ ди Iэхэри 
етхьэхыжащ, ди жьэхэри 
зэщIэтпIэжащ, ди бзэгухэри 
гъущыжащ, зэдгъэщIа ду-
хьэ хэри тщы гъупщэжащ. 
Ди гу хэми загъазэри, нэхъ 
быдэ хъужащ. Сыт-тIэ къэ-
хъуар? 

Пэжщ, а мазэм хуэдэу 
фIым ухуэпIащIэу, псапэ  
зэрыблэжьу щытам хуэ-
дэу, мыдрей зэманым ущы-
тыфынукъым. Рэмэданыр 
Алыхьталэм апхуэдэу хи-
хащ, цIыхур нэхъ лейуэ 
фIым  хуэпабгъэу. ИтIани, 
ар  зэфIэкIамэ, Жыхьэнмэ 
лъэмыжым дикIауэ ара-
къым. Рэмэданыр икIащ 
жы  тIэу, мэжджыт кIуэнри, 
КъурIэн еджэнри, зикр, 
духьэ щIынри, сэдэкъэ 
тын ри тщыгъупщэж хъуну-
къым. МащIэу щытми, хаб-
зэ гуэр дэ езым зыхуэдгъэу-
выжу, абы дытетын хуейщ. 
Алыхьталэми нэхъ фIэфIыр, 
мащIэу пэтми, зэпымыууэ 
ялэжь Iуэхугъуэращ. 

Урысей Федерацэм футболымкIэ и етIуанэ лигэм и «Б»
дивизионым и япэ гупым зэхьэзэхуэр зэрыщекIуэкIыр. 

Дж.

4
4
4
3
4
3
4
4
3
3
4
4
4
4
3
3
4

Къ.

4
3
3
2
2
2
1
1
1
1
0
0
1
0
0
0
0

З.

0
1
0
1
0
0
2
2
1
0
3
3
0
3
2
1
1

Т.

8-1
6-1
6-3
6-4
11-5
4-4
6-6
4-5
2-2
5-5
7-8
5-6
3-5
3-6
1-3
1-5
5-14

О.

12
10
9
7
6
6
5
5
4
3
3
3
3
3
2
1
1

ФI.

0
0
1
0
2
1
1
1
1
2
1
1
3
1
1
2
3

Командэхэр

1. «Рубин» 
2. «Астрахань» 
3. «Легион»
4. «Биолог-Новокубанск» 
5. «Ростов-2»
6. «Строитель»
7. «Кубань Холдинг» 
8. «Динамо-Ставрополь»
9. «Севастополь»
10. «Форте» 
11. «Спартак-Налшык»
12. «Победа»
13. «Дружба» 
14. «Нарт»
15. «Ангушт» 
16. «Динамо-2»
17. «Алания-2»

Теддзэ тхыгъэхэм къы щыхьа 
бжыгъэхэм, къыщаIэта Iуэхугъ-
уэхэм я пэжагъымкIэ ахэр зыт-
хахэм нэсу жэуап яхь. Автор-
хэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

(жэуап зыхь секретарь), Къардэн 

нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
Инэрокъуэ Азэмэт (2, 4-нэ нап.), 
Нэужьокъуэ Заирэ (1, 3-нэ нап.).

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

«Биолог-Новокубанск» - 
«Спартак-Налшык» - 3:2 (2:1). 
Прогресс, «Биолог» стадион. 
Мэлыжьыхьым и 20-м. ЦIыху 
200 еплъащ. 

Судьяхэр: Шишкин (Там-
бов), Ежак, Козленкэ (тIури 
Сочэ щыщщ).

«Биолог-Новокубанск»: 
Кучейкэ, Ливаднов, Неплюев 
(Крюков, 46), Пириев, Бори-
сов, Коротков (Моргунов, 46) 
Тимаков, Кондрамашин, Лы-
сенкэ (Цогоев, 57), Малыш 
(Саркисов, 89), Переверзев.

«Спартак-Налшык»: Кар-
каев (Къумыкъу, 46), КIэды-
кIуей, Къардэн, Молэмусэ 
(Далиев, 80), Лелюкаев, Мас-
ленников (Торосян, 59), Блий 
(Мызэущэ, 87), ХьэцIыкIу (Се-
ляев, 59), Хьэшыр, Тобоев, 
ЛIуп.

Топхэр дагъэкIащ: ЛIупым, 
08 (0:1), Малыш, 28 (1:1), Ма-
лыш, 40 (2:1), Тобоевым, 72 
(2:2), Малыш, 76 - пенальти -
кIэ (3:2).

Дагъуэ къыхуащIащ: Не-
плюевым, Лелюкаевым, Бо-
рисовым. Къардэным, Ливад-
новым, Тимаковым, КIэды-
кIуейм, Кучейкэ, ЛIупым, 
 Къумыкъум.

Джэгум къыхахуащ: Тобо-
евыр, 75.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэхэм я етхуанэ джэ-
гугъуэм ипкъ иткIэ, мэлы-
жьыхьым и 20-м «Спартак-
Налшыкыр» щыхьэщIащ 
« Биолог-Новокубанск»-м и 
деж. 

Налшыкдэсхэр здэщы Iа 
Прогресс къуажэр Красно -
дар крайм щынэхъ цIыкIу хэм 
ящыщщ. ЦIыхуу щыпсэур 
1500-рэ иримыкъущ, ауэ абы 
щхьэкIэ къанэркъым футбол 
командэ зэщIэкъуа, екIу иIэн. 
Къэбгъэлъагъуэмэ, «Биолог-
Новокубанск»-м мы гъэр 
«Спартак-Налшык»-м нэхъ рэ 
нэхъ лъэщу щIидзащ икIи 
джэгугъуищым ящыщу тIум 
щытекIуащ, зэм зы очко къи-
хьащ. 

Абы нэмыщI, хэгъэрейхэр 
сыт щыгъуи ерыщу къытпэ-
щIэт командэхэм ящыщщ. Ди 
зэIущIэхэр гуащIэу, топ куэд 
зэхудагъэкIыу екIуэкI хабзэщ. 
Иджырейри абыхэм къакIэ-
рыхуакъым: зэпеуэм и япэ 
Iыхьэм зэрыщIидзэу, нал-

Налшык и Музыкэ школ  
№3-м и концерт пэшым щы-
зэхуэсат республикэ радиом 
и унафэщI, КъБР-м щIыхь 
зиIэ и журналист Гъурф 
 (Къуэдзокъуэ) Беллэ и фэе-
плъыр зыгъэлъапIэ и ныб-
жьэгъуфIхэр, щэнхабзэмрэ 
гъуазджэмрэ я лэжьакIуэхэу 
ар зигу къэзыгъэкIыжыну 
хуейхэр. Ар дунейм зэрехыж-
рэ, хабзэ ящIауэ, и ныбжьэ-
гъухэу Мэрем къул Ларисэрэ 
Теувэжыкъуэ Марианнэрэ 
илъэс къэс (мы гъэр еб-
гъуанэщ) Беллэ и фэ еплъу 
концерт ирагъэкIуэкI. 

ФОРТЕПИАНЭ еуэхэр нэ-
хъыбэу, ауэ нэгъуэщI Iэмэ-
псымэхэр зи Iэпэгъухэри хэту 
зэхьэзэхуэ ящIурэ, абы нэ-
хъыфIу къыщалъытахэм я 
зэхуэзыщIыж пшыхь илъэс 
зыбжанэкIэ къызэригъэпэ-
щащ Налшык дэт Сабий 
музыкэ школ №2-м, Теувэжы-
къуэм зэрыцIыкIу лъандэрэ 
къыдэгъуэгурыкIуа Уэсмэн 
Марианнэ зи унафэщIым. Мы 
гъэм а къалэныр зи пщэ 
дэзылъхьэжар ХьэIупэ Ма-
риттэ зи нэхъыщхьэ музыкэ 
школ №3-ращ. 

Пшыхьыр къызэIуахащ мы 
еджапIэм и хор нэхъыжьым 
хэт пщащэхэм, я унафэщI 
Курносовэ Иринэрэ концерт-
мейстер Мокаевэ Алинэрэ 
ящIыгъуу, Сальский Ю., За-
вальнюк Л. сымэ зэдатха 
«Бжьыхьэ макъамэ» Iэда-
къэщIэкI дахэмкIэ. 

Къызэхуэсахэм фIэхъус 
ярихыу зэIущIэм щхьэусыгъуэ 
хуэхъуам кIэщIу щигъэгъуэза 
иужь, Мариттэ я цIэ къриIуащ 
макъамэ гъуазджэм  хэлъ-
хьэныгъэ хуэзыщIауэ пэшым 
щIэсхэм, пщIэ къэзылэжь 
 нэхъыжьыфIхэм, зэфIэкI ин 
зиIэ сабийхэмрэ ныбжьыщIэ 
цIыкIухэмрэ я егъэджа кIуэ-
хэм. 

- Мэлыжьыхьым и 10-р Бел-
лэ къыщалъхуа махуэт. 
Дызэрыт мазэм къриубыдэу 
дгъэхьэзыр фэеплъ зэIущIэр 
сытым дежи дахэ, щIэщыгъуэ 
мэхъу езы Беллэ и дуней те-
тыкIам, и нэжэгужагъэм, и 
зэфIэкIым ещхьу. Абы и ныб-
жьэгъуу къыдэгъуэгурыкIуа-
хэм пцIы сагъэупсынкъым, 
гъуазджэ и лъэныкъуэкIэ 
 зэ фIэкI хъарзынэ зиIа пиа-
нисткэт Беллэ. Адрей и гуа-
щIэхэми хуэдэу, а IэщIагъэм 
бзылъхугъэм и хьэл-щэныр 
зэрипсыхьам шэч хэлътэ-
къым, - жиIащ Мариттэ икIи 

шыкдэсхэр япэ ищащ. Еянэ 
дакъикъэм, штрафнойм фIы-
уэ пэжыжьэу, гъуащхьауэ То-
боев Таймураз топыр игъэув-
ри, лъэщу еуащ. Хэгъэрейхэм 
я гъуащхьэтетым гугъу дехьу 
абы къригъэгъэзащ, ар щхьэ-
кIэ, псом япэу нэса ЛIуп Ис-
лъам топыр щхьэкIэ гъуэм 
 дигъэкIащ. 

Iуэхур апхуэдэу куэдрэ 
екIуэ кIакъым. Пэжщ, ди 
«Спар такыр» хущIэкъуащ 
иджыри къызэрыхэжаны кIы-
ным, ар щхьэкIэ, къикIа щыIэ-
къым. Хэгъэрейхэр хуэм- 
хуэмурэ ди гъуащхьэм «къы-
тетIысхьэу» щIадзащ икIи 
 зэман кIэщIым къриубыдэу 
то питI къытхудагъэкIри, япэ 
ищащ. ТIоми къыхэжаныкIар 
командэм и капитан Малыш 
Максимщ. 

Зэм, угловойм деж къы-
щыхата топым, ар япэ нэсащ. 
ЕтIуанэм, джэгукIэ дахэ къа-
гъэлъагъуэу топыр зэIэпа-
хыурэ, ди гъуащхьэм къыте-
лъадэри, Малыш Iуэхур и кIэм 
нигъэсащ. Мыбдежхэм ди 
 командэм дэIэпыкъуфыну 
щы тащ Каркаевыр, ауэ хузэ-
фIэкIакъым топхэм къригъэ-
гъэзэн. Хэт ищIэрэ - и Iэзагъ 
хурикъуауэ къыщIэкIынкъым. 
Арагъэнщ икIи зэIущIэм и 
етIуанэ Iыхьэм зэрыщIидзэжу 
Къумыкъу АслъэнбэчкIэ ар 
щIахъуэжар. 

Зэныкъуэкъур щыкуэда топ-
джэгу губгъуэм командитIри 
щыхущIэкъурт текIуэныгъэр 
къахьыну, абы къыхэкIыуи, 
щыуагъэхэр щIэх-щIэхыурэ 
яIэ щIэкIырт. Апхуэдэ зы Iэ-
мал къигъэсэбэпри, нал шык-
дэс хэм я гъуащхьауэ Тобоев 
Таймураз бжыгъэр зэхуэдэ 
иригъэкъужат, ауэ абы куэд-
рэ дригуфIэну ардыдэм къы-
дитакъым.

ЗэIущIэм и бжыгъэр 2:2 
 щыхъуар 72-нэ дакъикъэрт. 
Абы иужькIэ, кIэщIу ди гъуащ-
хьэм къытелъэдащ «Биолог-
Новокубанск»-м и топджэгу-
хэр икIи абыхэм ящыщ зыр 
штрафнойм щраудащ Се -
ляев Амырхъанрэ Лелюкаев 
Аланрэ. Судьям унафэ ищIащ 
ди ныкъуэкъуэгъухэм ди 
 гъуэм пенальти къеуэну. Абы-
кIэ мыарэзыуэ Тобоевыр 

щIэп хъуэри, хэгъэрейхэм я 
 топджэгум, зигъэфэрыщIу 
зи гъэджэлауэ къилъытам, еб-
гъэрыкIуащ. 

Пэжыр жыпIэмэ, мызэ-мы-
тIэу къытезгъэзэжурэ сеплъа-
ти, къызгурыIуакъым ар абы 
зэреуэ щIыкIэр: IэштIымкIэ и 
нэкIум иуа е щхьэкIэ жьэхэ- 
уа, сытми, ириудащ. Топджэгу 
гуп зэхэлъэдэжам ар IупщIу 
хэплъагъукIыркъым, ауэ, те-
зырыр хуэфащэу къызэрыт-
ралъхьам шэч хэлъкъым. Пе-
нальтир IэкIуэлъакIуэу Ма-
лыш Максим къытхудигъэ-
кIащ. Ар абы и ещанэ топ 
хъуащ. ЗэIущIэм и 75-нэ да-
къикъэр екIуэкIыу арат абы 
щыгъуэ. ИужькIэ къэнэжа зэ-
маным командитIми къа-
гъэлъэгъуа щыIэжкъым, зэ-
ныкъуэкъурэ зэбэну и кIэм на-
гъэсащ. 

Зы псалъэ-псалъитIкIэ ди 
командэм и джэгукIэм утеп-
сэ лъыхьмэ, пхужыIэнукъым, 
ахэр мыджэгуу, текIуэныгъэм 
хущIэмыкъуу. Хьэуэ, я къаруи 
я зэфIэкIи халъхьэу, топджэ-
гу губгъуэм и зы дэтхэнэ 
 щIы пIэм дежи топым щы-
щIэбэну апхуэдэщ ахэр псо-
ри. Ауэ ды мыщIэ, къыдгуры-
мыIуэ гуэр хэр хэлъу къы щIэ-
кIынщ Iуэхуми, командэм и 
тренер нэхъыщхьэ Битокъу 
Тимур ар  зэхигъэкIыну дыгу-
гъэнщ. 

МыдэкIэ, Урысей Федера-

цэм футболымкIэ и етIуанэ 
лигэм и «Б» дивизионым и япэ 
гупым хэт командэхэм ира-
гъэкIуэкIа адрей зэIущIэхэр 
мыпхуэдэ бжыгъэхэмкIэ иу-
хащ: «Астрахань» - «Ала-
ния-2» - 2:1, «Динамо-2» - 
«Строитель» - 1:3, «Динамо 
Ставрополь» - «Дружба» - 
1:0, «Победа» - «Нарт» - 1:1, 
«Кубань Холдинг» - «Ан-
гушт» - 1:1, «Севастополь» - 
«Легион» - 1:0, «Ростов-2» - 
«Рубин» - 1:2. «Форте»-м 
иджы рей джэгугъуэр бли-
гъэкIащ.

Урысей Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм гъатхэпэм и 
23-м ирагъэкIуэкIын хуейуэ 
щыта япэ зэIущIэхэр ягъэ-
Iэпхъуауэ щытащ, Мэзкуу об-
ластым къыщыхъуа гуауэм 
щхьэкIэ. Абы щыгъуэ Нал-
шык и «Спартак»-м къыпэп-
лъэрт «Кубань-Холдинг»-р. 
Мис иджы, абы къытрагъэ-
зэжу, налшыкдэсхэр Крас-
нодар крайм щыджэгунущ 
мэлыжьыхьым и 24-м. А ма-
хуэ дыдэми зэдэджэгунущ 
«Севастополь»-мрэ «Побе-
да»-мрэ. Мыдрей командэ-
хэр зэхуэзэнущ мэлыжьы-
хьым и 27-28-хэм, чемпио- 
натым и къыкIэлъыкIуэ джэгу-
гъуэм ипкъ иткIэ. 

ХЬЭЩЫКЪУЕЙ  Олег.

Хуабэщхэм къыщагъэхъу хадэ-
хэкIхэм я куэдагъым илъэс къэс къы-
хэхъуэ зэпытщ. Мы гъэри абыхэм 
 къакIэрыхуакъым: дызэрыт илъэсым 
и гъатхэпэм и япэ махуэхэм ирихьэ-
лIэу хадэхэкIыу тонн мин 415,8-рэ 
зыIэрагъэхь икIи нэгъабэ и иджы                  
хуэ дэ зэманым щыIа бжыгъэхэм 
 нэхърэ ар проценти 4-кIэ нэхъыбэщ. 
Дызытепсэлъыхь лъэхъэнэм ири-
хьэлIэу кърахьэлIэжащ - бэдрэжану 
тонн мини 157,9-рэ, нащэу тонн мин 
246,7-рэ. 

УФ-м Мэкъумэш хозяйствэмкIэ и ми-
нистерствэм иджыблагъэ къызэритам-
кIэ, а IэнатIэмкIэ Къэбэрдей-Балъкъэ-

ЩоджэнцIыкIу Алий и 
цIэр зезыхьэ Къэбэрдей 
къэ рал драмэ театрым ли- 
те ратурэ-макъамэ пшыхь 
гуапэ щекIуэкIащ, адыгэ 
усакIуэ, гупсысакIуэ, 
лъэпкъ литературэм и лъаб-
жьэр зыгъэтIылъа  ПащIэ 
Бэчмырзэ къызэралъхурэ 
илъэси 170-рэ зэрырикъуам 
и щIыхькIэ. Ар къызэ ра-
гъэпэщащ КъБР-м Щэнхаб-
зэмкIэ и  министерствэмрэ 
КъБР-м и ТхакIуэхэм я зэ-
гухьэныгъэмрэ.

ТЕАТР бжэIупэм лъэпкъ 
фа щэхэр ящыгъыу уэрэдрэ 
къафэкIэ гуапэу щрагъэблэ-
гъащ Тыркум къикIа ди лъэп-
къэгъухэр.

ПащIэ Бэчмырзэ и гъа-
щIэмрэ гуащIэмрэ теухуауэ 
театрым и пэIущIэ пэшым 
щагъэува выставкэр хьэщIэ-
хэм гъэщIэгъуэн ящы хъуащ. 
Абы хагъэхьащ Бэчмырзэ 
илъэс зэ мылIэужьыгъуэхэм  
и Iэдакъэ къыщIэкIа тхылъ 
купщIафIэхэр, и гъащIэмрэ 
гуащIэмрэ, и тхыгъэ щхьэ хуэ-
хэм теухуауэ щIэныгъэлI-
хэмрэ тхакIуэхэмрэ ятхахэр, 
усакIуэм къы щIэна сурэт- 
хэр. Апхуэдэу щIэщыгъуэ 
ящы хъуащ а псом дыщIа -
гъуа адыгэ фащэхэр, ар-
джэн хэр, пасэрей хьэп шып-
хэр. 

КъБР-м щэнхабзэмкIэ и 
министр Къумахуэ Мухьэдин 
жьантIэм дэсхэр яригъэцIы-
хуащ пшыхьым кърихьэлIа-
хэм. Абыхэм яхэтт респуб-
ликэм и унафэщIхэр, жыла-
гъуэм,  гъуазджэм, щэн-
хабзэм, литературэм я 
лэжьакIуэ цIэрыIуэхэр, Кав-
каз Ищхъэрэ федеральнэ 
щIыналъэм и хэгъэгухэм 
 щыщу ирагъэблэгъа литера-
торхэр, Тыркум къикIа хьэ-
щIэхэр. 

Къумахуэ Мухьэдин пшы-
хьым зыкърезыгъэхьэлIахэм 
ягу къигъэкIыжащ адыгэ 
усыгъэмрэ литературэмрэ я 
зэхэублакIуэ ПащIэ Бэчмыр -
зэ и гъащIэмрэ гуащIэмрэ. 

Зи псалъэм апхуэдиз пщIэ, 
зи усэм къару иIа пасэрей 
адыгэ усакIуэхэм я иужьрей 
щIэблэм къыхэкIащ ПащIэ 
Бэчмырзэ. Абы и усэмкIэ 
 ихъумащ адыгэ джэгуакIуэ 
цIэрыIуэ хэм ябгъэдэлъа 
 художественнэ къарумрэ 
 дахагъэмрэ, гуащIэмрэ къаб-
загъэмрэ. Бэч мырзэщ па-
сэрей адыгэ усэм и хабзэр, и 
шы фэлIыфэр, и щапхъэ 
 гъуэзэджэхэр ди деж къэ-
зыхьэсар. Абы и усэр апхуэ-
дизу  къабзэу, гум дыхьэу 
зэрыщытыр хэт и дежкIи нэ-
рылъагъущ икIи лIэщIыгъуэ 
куэдым къып хыкIа адыгэбзэ 
шэрыуэ зэрыбгъэ дэ лъыр нэ-
рылъагъущ. IуэрыIуатэм и 
гъукIэгъэ сэнми, ар къы зэ ри-
нэкIри, лъэпкъ литерату рэм 
хэ бэкъуащ. Лъэпкъ литера-
турэм и лъабжьэр зыгъэ-
тIылъа ПащIэ Бэчмырзэ и 
«дыщэ  пхъуан тэм» къыдэ-
кIыжахэрщ ди литературэм 
зыужьыныгъэ нэс езытар.     
Ар лъэпкъ литературэм, тхы-
дэм телэжьащ. Бэчмырэ и 
псалъэ пэжхэм даущийуэ 
нобэр къыздэсым къокIуэкI. 
Абы и цIэр мыкIуэдыжынщ. 
Лъэп къым и насыпым щIэ-
бэну къекIуэкIащ ПащIэр. 

Урысейм мас-рестлин-
гым кIэ и чемпионатрэ па-
шэныгъэр къэхьыным хуэ-
у нэтIа зэхьэзэхуэрэ Санкт-
Петербург къалэм иджы-
благъэ щекIуэкIащ. Абы 
хэ тащ къэралым и щIына-
лъэхэм ящыщу 28-м я 
лIыкIуэу 250-м щIигъу.

КЪЭБЭРДЕЙ-Балъкъэ-
рым и щIыхьыр яхъумэу зэ-
хьэзэхуэм цIыху 11 щыIащ 
икIи зэпеуэм и япэ махуэм 
Мэкъуауэ Силинэ (кг 50) 
республикэм дыщэ медаль 
къыхуихьащ. Апхуэдэ щIы-
кIэ кIэ, адыгэ пщащэм Iэмал 
игъуэтащ дуней псом па-
шэныгъэр къыщыхьыным 
хуэунэтIауэ мы гъэм Къыр-
гъызстаным щекIуэкIыну 
зэхьэзэхуэм хэтыну.

ЕтIуанэ махуэм ди коман-
дэм дыжьын медалхэр къы-
хуахьащ Ало Андемыррэ (кг 
80+) Къармокъуэ Даянэрэ 
(кг 70+). Ахэр хэтынущ Ев-
ропэм пашэныгъэр къыщы-
хьыным хуэунэтIауэ Кур-
жым щрагъэкIуэкIыну зэ-
пеуэхэм. 

Домбеякъ медалхэр къа-
хьащ КъуэщIысокъуэ Крис-
тинэрэ (кг 85+), Хъуэт Та-
мерланрэ (кг 80+). Урысей 
Федерацэм и командэ къы-
хэхам хэту дунейпсо уты-
кушхуэхэм къэралым и щIы-
хьыр абыхэм щахъумэнущ 

Ди командэм и тренерхэр 
ЛампIэжь Алим, Хьэгъэжей 
Алим, Гъубж БетIал сымэщ. 

АЛЫДЖЫКЪУЭ Руслан.

Беллэ  ягу  ихуркъым

къыхигъэщащ Налшык дэт 
 гъуазджэ еджапIиплIым (Са-
бий музыкэ школ (ДМШ) №1, 
№2, №3, ГъуазджэхэмкIэ 
 са бий школ (ДШИ) №1) я гъэ-
сэнхэр нобэ утыкум къызэ-
рихьэнур.  

Пшыхьым хэтахэм, макъа-
мэ Iэмэпсымэ зэмылIэужьы-
гъуэхэм еуахэм хэбдзыну зы 
зэрахэмытым къыхэкIыу, сы-
хуейщ псоми я цIэ къисIуэну. 
Апхуэдэхэщ пианинэ, гитарэ, 
скрипкэ, саксофон, пшынэ, 
нэгъуэщIхэри зыгъэбзэрэб-
захэу, классикэ макъамэ Iэда-
къэщIэкI цIэрыIуэхэр зыгъэ-
зэщIахэу, зэпеуэ зэмылIэу-
жьы гъуэхэм щытекIуахэу Ар-
туновэ Екатеринэ ( 1-нэ класс, 
Темыркъан Юрэ и цIэр зе-
зыхьэ Сабий музыкэ школ 
№1, егъэджакIуэр КъБР-м 
щIыхь зиIэ и артисткэ Жи лач 
Светланэщ), Машков Матвей  
(4-нэ класс, ДМШ №2, Сус-
пицинэ Еленэ), Ахмедовэ 
 Таисэ (2-нэ класс, ДМШ №1, 
Осетие Ипщэ Республикэм 
щэнхабзэмкIэ щIыхь зиIэ и 
лэжьакIуэ Моттаевэ Регинэ), 
КIуэкIуэ Андемыр (6-нэ класс, 
ДМШ №1, Хачатуровэ Оль гэ), 
Мысачэ Джамилэ (8-нэ класс, 
ДМШ №3, Пщыгъусэ Мари-
тэ), Болий Дианэ (6-нэ класс, 
ДШИ №1, Самаринэ Заремэ), 
6-нэ, 5-нэ классхэм щеджэхэу 
Узденовэ Джамилэрэ Къэ-
гъэзэж Альбинэрэ (ДМШ №2, 
КъБР-м щэнхабзэмкIэ щIыхь 

зиIэ и лэжьакIуэ Молэ Свет-
ланэ, Подскре баевэ Алёнэ), 
Бэрбэч Iэдэм (6-нэ класс, 
ДМШ №2, Нестеренкэ Иринэ), 
Рахаевэ Даринэрэ Казиевэ 
Ринэрэ (ДМШ №1, Симонен-
кэ Еленэ), Мэсей Iэдэм (4-нэ 
класс, ДМШ №1, Щоджэн 
Мадинэ), Ульбашев Болэтрэ 
Афэ Дисанэрэ (ДМШ №3, 
Хьэткъут Людмилэ, Мамышэ 
Жаннэ), Цырхъ Ислъам (5-нэ 
класс, ДМШ №3, СэвкIуий 
Еленэ) сымэ.

Тыншу, гуапэу, хуабэу екIуэ-
кIа пшыхьым псалъэ щра - 

тащ Беллэ и ныбжьэгъуу, абы 
и  гуащIэм дихьэхыу щыта 
композитор цIэрыIуэ ХьэIупэ 
ДжэбрэIил. «Сохъуапсэ мы 
щIалэ цIыкIухэмрэ хъыджэбз 
цIыкIухэмрэ, щIэныгъэр щы-
зэщIашэфын сабиигъуэ дахэ 
зэраIэм щхьэкIэ. Сэ апхуэдэ 
сиIакъым, IэщIагъэ схуэ хъуам 
сыхуеджэну Iэмал щызгъуэ-
тар илъэс 17 сыхъуущ, абы 
щыгъуэщ япэ дыдэу форте-
пианэ щыслъэгъуари. Беллэ и 
гугъу сщIымэ, сыт хуэдэ Iуэху-
ри фIы дыдэу къызэхъулIэ 
цIыху дахэт ар. Зэи си гугъэн-
тэкъым абырэ Уэсмэн Ма-
рианнэрэ я еджэныгъэм кон-
серваторэм щыпамыщэну, 
арщхьэкIэ гъащIэм абыхэм 
къащыпэплъэр нэгъуэщIт», - 
жиIащ ХьэIупэм. 

Уэсмэн Марианни, тележур-
налисткэ Битокъу Нелли, нэ-
гъуэщIхэми жаIэн я куэдт 
пшыхьыр зи фэеплъым теу-
хуауэ. Жэщ-махуэкIэ тепсэ-
лъы хьами яхуэмыухын жы-
хуэпIэм хуэдизт абы и цIыху-
фIагъэр, и хьэлэлыгъэр, зэ-
рыпсэлъэгъу гъэщIэгъуэныр, 
сыт хуэдизрэ убгъэдэмыса- 
ми зыщумыгъэнщIу зэрыщы-
тар. 

ЗэIущIэм и кIэухыу къэп сэ-
лъащ Урысей радиом и Къэ-
бэрдей-Балъкъэр къудамэм и 
унафэщI, КъБР-м щэнхабзэм-
кIэ щIыхь зиIэ и лэжьакIуэ 

Мэремкъул Ларисэ. 
- ИлъэсыщIэ эфиру зы цIыху 

къыщымыкIуар зэи сщы-
гъупщэжыркъым. Сэ эфи -
рым ситщ, си гъусэу нэтыныр 
езыгъэкIуэкI Гъурф Беллэрэ 
Теувэжыкъуэ Марианэрэ къы-
щIохьэ-щIокIыж. ЖызоIэ: 
«Зы ри нэтыным къэкIуакъы-
ми, ди ныбжьэгъухэм сы зэ-
хэфхмэ, микрофоныр хуитщ». 
ДакъикъипщI дэкIатэкъым 
Балъкъэр Юрэ, Теувэжыкъуэ 
Владимир, Сэралъп Алик 
сымэ къыщысам. Нэтын те-
лъыджэ хъуат, - игу къигъэ-
кIыжащ Ларисэ. - Апхуэдэ 
щытыкIэ Iэджэм гъэщIэгъуэ-
ну къикIыфырт Беллэ, цIыхум 
и жагъуэ хуэщIынутэкъым, 
 нэхъыжьми нэхъыщIэми пса-
лъэ къыхуигъуэтырт.

АдэкIэ Ларисэ я цIэ къри-
Iуащ нэхъыфIу мы гъэм къа-
лъытауэ Беллэ и фэеплъу 
ягъэува ахъшэ саугъэтхэр зы-
хуагъэфащэ ныбжьы щIэ хэм. 
Ахэр Машков Матвей (гита -
рэ), Болий Дианэ (форте-
пианэ), Цырхъ Ислъам (адыгэ 
пшынэ), Мэсей Iэдэм (фор-
тепианэ) сымэщ. 

Хагъэхъуэну, ефIэкIуэну, 
да хагъэм и гъуэгур къызэры-
хахам зэи хущIемыгъуэжыну!

ИСТЭПАН Залинэ. 
Сурэтхэр Къарей Элинэ 

трихащ.

ПщIэ яIэу 
къагъэзэж

ЦIыху  лъэужьыфIэм  и  фэеплъ

ХадэхэкIым  йогугъу
рыр къэралым щынэхъыфIхэм яхэтщ. 
Абыи къыщыхагъэщащ хуабапIэхэм 
 (теплицэхэм) къыщагъэхъу хадэхэкIхэм 
я куэдагъым къыщIыхэхъуэ зэпытым 
къэрал дэIэпыкъуныгъэм и фIыгъи 
зэрыхэлъыр. КъимыдэкIэ, языныкъуэ 
щIыналъэхэм езыхэми апхуэдэ Iэна-
тIэхэр даIыгъ, абыхэм щхьэкIэ щыIэ 
 федеральнэ пэхуэщIэхэм тету. 

Къэбэрдей-Балъкъэрым хадэхэкIым 
елэжь и мэкъумэш, фермер, уней Iуэху-
щIапIэхэм псоми зэхэту иужьрей илъэ-
ситхум къагъэкIам и куэдагъым про-

цент 16-кIэ къыхэхъуащ, хуабапIэхэм 
къыщагъэхъуари хэту. Псалъэм папщIэ, 
2023 гъэм хадэхэкIыу тонн мин 470-м 
щIигъу республикэм къыщрахьэлIэ-
жащ, абы щыщу тонн мин 40-р теп-
лицэхэм къыщыщIачащ. Ар хуэди 4-кIэ 
нэхъыбэщ 2019 гъэм щыIа бжыгъэм 
 нэхърэ. Апхуэдэуи, къыхэгъэщыпхъэщ, 
фIагъ лъагэ зиIэ жылапхъэхэм фIэкIа 
республикэм зэрыщыхамыщIэр, иджы-
рей технологиехэри къызэрагъэсэ бэ-
пыр.

БАТОКЪУЭ  Албэч.

Аращ усакIуэм и гъащIэм 
насып мыу хыу хэтари. 

- ПащIэ Бэчмырзэ дызэ-
рилъэпкъэгъум дри гушхуэн 
хуейщ. ЩIэныгъэ зыбгъэ-
дэлъа усакIуэм езым зэхилъ-
хьэжа хьэрып графикэр зи 
лъабжьэ алыфбеймкIэ абы 
цIыхухэр иригъаджэрт, езыр 
иритхэрт. Ар икIи Iэп щIэ-
лъапщIэт. И усэхэм, уэрэд-
хэм, хъуэхъухэм, гъыбзэхэм 
нобэр къыздэсым щIэуп-
щIэшхуэ яIэщ. И Iэдакъэ-
щIэкI хэм ящыщ куэд цIыху-
бэм дзапэ уэрэд яхуэхъуащ. 
Ар жылагъуэ гъащIэми жы-
джэру зэрыхэтар тхыдэм 
къыхэнащ. Дэ хуэ хахэмрэ 
тхьэ мыщкIэхэмрэ зэпымыу-
уэ щIэ гъэкъуэн яхуэхъурт, - 
жиIащ Къумахуэ  Му хьэдин. - 
Адыгэ литературэмрэ щэнха-
бзэмрэ Бэчмырзэ хуищIа 
хэлъхьэныгъэхэр къып хуэ-
мыIуэтэнщ. И усэхэм абы 
лъэпкъ зэныбжьэгъугъэм гу-
лъытэ ин щыхуищIащ. Горь-
кий Максим гу къылъитащ 
ПащIэ Бэч мырзэ и гъа-
щIэмрэ гуащIэмрэ. Ди лъэп-
къэгъу усакIуэм тетхыхьащ 
Пришвин Михаил, Тихонов 
Николай, Олешэ Юрий, нэ-
гъуэщI тхакIуэ цIэрыIуэхэр. 
ЛIэщIыгъуищэ къэбгъащIэрэ 
уи лъэужьыр щIэх дыдэ кIуэ-
дыж нэхърэ, мащIэ дыдэ 
къэбгъащIэми, уи лъэужьыр 
лIэужьищкIэ мыкIуэ ды жы-
ныр  нэхъыфIщ. Лъэпкъым 
фIы хуэзыщIэхэм я цIэри я 
лэжьыгъэри лIэщIыгъуэ  
куэдкIэ кIуэ дыжынукъым. 

Дагъыстэн Республикэм и 
цIыхубэ тхакIуэ Ильясов 
 Хизри республикэм исхэм 
ехъуэ хъуащ усакIуэ цIэры-
Iуэм и махуэмкIэ. Абы и пса-
лъэм къыхигъэщащ ПащIэ 
Бэчмырзэ и щIэиныр мыкIуэ-
дыжын папщIэ Щоджэн-
цIыкIу Алийрэ КIыщокъуэ 
Алимрэ куэд зэралэжьар.     
Ар  къеджащ ПащIэ Бэчмыр-
зэ и усэхэм ящыщу езым 
лакыбзэкIэ зэридзэкIам. 

КъШР-м и ТхакIуэхэми 
Журналистхэми я зэгухьэ-
ныгъэхэм хэт, усакIуэ, тхакIуэ, 
дра матург, журналист Бе-
мырзэ Зураб и псалъэм къы-
хигъэщащ, ПащIэ Бэчмырзэ 
усакIуэ  къудей мыхъуу, ар 
икIи лъэпкъым шэпыIудз зэ-
рыхуэхъуар, къыдалъхуахэр 
кIыфIыгъэм къызэрыхишар, 
литературэм, щэнхабзэм, 
щIэ ныгъэм хуищIа хэлъхьэ-
ныгъэфIхэр зэ ры уасэншэр, 
апхуэдэ цIыхухэм я псэукIар 
лъэп къым зэрищапхъэр.

- Ныбжьэгъу лъапIэхэ, 
лъэп къым и дежкIэ мыхьэ-
нэшхуэрэ пщIэшхуэрэ зиIэ 

пшыхьщ ПащIэ Бэчмырзэ те-
ухуа ныщхьэбэрей зэ хыхьэр. 
Ди жагъуэ зэрыхъунщи, ди 
лъэпкъыр дуней псом къе-
зыгъэцIыхуа, ди щхьэр лъа -
гэу дэзыгъэлъэгъужа апхуэдэ 
цIыхухэр ди мащIэщ. Ди 
лъэпкъ хабзэр, фащэр, Iэщэр 
дызэрыгушхуэщ, дуней псом 
щызэлъащIысащ. Бэчмырзэ 
хуэдэ цIыхухэм я фэеплъыр, 
ди бзэр, ди хабзэр, ди нэ-
мысыр лъэпкъым дывгъэ-
хъумэ! - жиIащ Дунейпсо 
Адыгэ Ха -сэм и тхьэмадэ 
 Сэхъурокъуэ Хьэутий. - Си-
рием, Иорданием, Тыркум, 
Адыгейм, Шэрджэсым, Крас-
нодар, Ставрополь крайхэм, 
 гъунэгъу щIыналъэхэм къи-
кIа ди хьэщIэхэм фIыщIэ 
фхузощI! Лъэпкъхэм ди зэ-
пыщIэныгъэр иджыри нэ-
хъри дывгъэгъэбыдэ. Пшы-
хьыр къызэзыгъэпэщахэми 
фIыщIэ яхуэфащэщ!

УФ-м гъуазджэхэмкIэ 
щIыхь зиIэ и лэ жьа кIуэ, 
 КъБР-м и Композиторхэм я 
зэгухьэныгъэм и унафэщI, 
КъБР-м и цIыхубэ артист, 
композитор цIэрыIуэ, фило-
соф, усакIуэ,  КъБР-м и Къэ-
рал саугъэтым и лауреат, Па-
щIэ Бэчмырзэ и пхъурылъху 
ХьэIупэ Джэб рэIил ПащIэхэ, 
ХьэIупэхэ я лъэпкъхэм къаб-
гъэдэкIыу фIыщIэ яхуищIащ 
пшыхьыр къы зэ зыгъэ пэ ща-
хэмрэ абы зыкърезыгъэ хьэ-
лIахэмрэ, нэгъуэщI республи-
кэхэмрэ хамэ къэ ралхэмрэ 
къикIа хьэщIэхэм.

Пшыхьым къыщыпсэлъащ 
КъБР-м цIыхум и хуитыны-
гъэхэр хъумэнымкIэ и упол-
номоченнэ Зумакулов Борис, 
КъБР-м и ТхакIуэхэм я зэ-
гухьэныгъэм и правленэм и 
унафэщI  Тхьэгъэзит Юрэ, 
КъБР-м и Парламентым 
 щэнхабзэмкIэ, граждан жы-
ла гъуэмрэ хъы баре гъащIэ 
политикэмрэ зегъэужьы-
нымкIэ и комитетым и 
унафэщI Къумал Заурбэч, 
тхылъ тедзапIэм и унафэщI, 
лъахэхутэ Котляров Виктор, 
КъБР-м щIэныгъэхэмкIэ 
щIыхь зиIэ я лэжьакIуэ, 
 КъБР-м и ТхакIуэхэм я зэ-
гухьэныгъэм хэт, филологие 
щIэныгъэхэмкIэ доктор Гъут 
Iэдэм, нэгъуэщIхэри. 

Пшыхьыр ягъэдэхащ Що-
джэнцIыкIу Алий и цIэр зе-
зыхьэ Къэбэрдей къэрал 
 драмэ театрым и артистхэм, 
республикэм и уэрэд жы-
IакIуэ, къэфакIуэ Iэзэхэм.

ТЕКIУЖЬ  Заретэ. 

Сурэтхэр Къарей Элинэ 
трихащ.


